
Bréf frá framkvæmdastjóranum

Öflugra og jafnara bandalag
Atlantshafsbandalagið hefur nú

starfað í meira en hálfa öld. Það eitt og sér er
mikill árangur og vitnisburður um kraft og
mikilvægi samtakanna. En þó eru hin víðtæku
og mikilvægu verkefni NATO við upphaf 21.
aldar jafnvel enn áhrifameiri: stækkun,
félagsskapur og samstarf, samband okkar við
Rússland, Úkraínu og Miðjarðarhafslönd,
aðgerðir okkar á Balkanskaga. Samanlagt er
þetta einkar ögrandi verkefnaskrá — sem
sýnir ljóslega fram á mikilvægt hlutverk
NATO við að skapa Evrópu meira öryggi.

Til að viðhalda áhrifamætti NATO
verðum við hins vegar stöðugt að efla grundvöll
bandalagsins — hernaðarmátt þess. Í ótryggu
öryggisumhverfi okkar daga ber enn brýna
nauðsyn til að búa herafla okkar sem best til
að framfylgja þeim verkefnum, sem honum eru
falin.

Dæmið af Kosovo færir okkur heim
sanninn um mikilvægi þess að þetta takist
sem best. Herafli NATO hefur gegnt margs
konar hlutverki — aðstoðað flóttamenn,
haldið uppi loftárásum og stendur nú að
aðgerðum á landi í Kosovo. Af þessu má sjá
hversu fjölbreytt viðfangsefni bíða herafla
okkar á 21. öld, en nauðsynlegt er að veita
honum þjálfun og búnað til að glíma við þau.
Við verðum að vinna af mætti og fjárfesta af
skynsemi til að tryggja að bandalagsríkin geti
starfað markvisst, og starfað markvisst
saman.

Varnarviðbúnaðaráætlunin, sem samþykkt var á leiðtogafundinum í Washington, markar stórt skref í
rétta átt. Hún mun stuðla því að að öll bandalagsríkin festi nauðsynlegt fé í mikilvægri tækni og nauðsynlegum
hergögnum. Hún mun einnig auka samhæfni milli herja bandalagsríkjanna og við heri félaganna. Við verðum
að gera breytingar í dag til að búa okkur undir það, sem verða vill á morgun. Eitt forgangsverkefni mitt sem
framkvæmdastjóri  bandalagsins er að ganga úr skugga um að áætlunin standi undir nafni.

Varnarviðbúnaðaráætlunin mun einnig gagnast öðru mikilvægu verkefni, sem verið er að vinna að,
hinum sérstöku, evrópsku öryggis- og varnarhagsmunum (ESDI). Evrópuríki hafa nú ákveðið að efla
hernaðarmátt sinn, í því skyni að geta gegnt veigameira hlutverki við að viðhalda friði og öryggi, en það
samrýmist betur efnahagsmætti þeirra. NATO er þess albúið að styðja þessa þróun með því að láta búnað sinn
og mannvirki til reiðu fyrir aðgerðir undir forystu Evrópuríkja. Það mun leiða til jafnara bandalags með auknu
framlagi Evrópuríkja.

Þessi verkefni skipta sköpum. Bæði munu þau
tryggja hernaðarmátt bandalagsins til framtíðar. Þau
munu einnig leiða til þess að hlutverkum og ábyrgð verði
skipt á jafnari hátt og þróa og treysta sambandið yfir
Atlantshafið til samræmis við nýtt öryggisumhverfi.
Samanlagt munu þessi verkefni efla getu NATO til að
bregðast á markvissan hátt við viðfangsefnum nýs
árþúsunds og stuðla að öryggi komandi kynslóða.

Robertson lávarður

ermálabyltingunni má lýsa sem meiri háttar
breytingum á eðli hernaðar af völdum tæknilegra

nýjunga, sem ásamt gífurlegum breytingum á
hermálastefnu og hugmyndum um aðgerðir og
skipulag breyta eðli og framkvæmd hernaðaraðgerða.
Af nýrri hernaðartækni, sem tengist hermálabylting-
unni, má nefna nákvæmnisstýrð vopn til fjarhernaðar,
torséðan búnað, sem eykur langdrægni, bætt njósna-,
eftirlits- og könnunarkerfi, sem stuðla að aukinni vitn-
eskju á vígaslóð, og bætt stjórn-, fjarskipta- og tölvu-
kerfi, sem efla stjórnun í átökum.

Lykilþættir í þróun hermálastefnu beinast að sam-
hæfingu á milli herafla og í alþjóðlegum aðgerðum, að
strandhernaði, fjarhernaði, þar sem beitt er nákvæmn-
isvopnum og litlum, sveigjanlegum en þó vel vopnuð-
um hraðsveitum. Skipulagsbreytingar snúa einkum að
því að horfið er frá fjöldaherjum til smærri atvinnu-
herja, skipuðum betur menntuðum hermönnum, þar
sem meiru er til kostað. Ákvarðanir innan herja eru
teknar nær vettvangi, og er hægt að sníða þær að
viðfangsefnum hverju sinni.

Hermálabyltingin er knúin af nokkrum þáttum. Þar
á meðal eru:

◆ framþróun í hernaðartækni, einkum
varðandi tölvur, fjarskipti,
skynjara og ná-
kvæmnis-
vopn, en þessi þróun er drifin
áfram af upplýsingabyltingunni í þjóðfélaginu
almennt;

◆ niðurskurður til varnarmála, sem leitt hefur til
mikillar fækkunar í herafla Vesturlanda frá lokum
kalda stríðsins;

◆ meðfylgjandi nauðsyn á að gera heraflann hæfari til
að bæta fyrir fækkun hermanna;

◆ hernaðarlegt umhverfi, sem andstætt við umhverfi
kalda stríðsins einkennist af ófyrirséðum hættum,

sem væntanlega þarf að bregðast við með litlum
eða engum fyrirvara;

◆ meðfylgjandi þörf fyrir hersveitir, sem geta brugð-
ist skjótt við hvers kyns svæðisbundnum átökum;

◆ minna þolgæði vestrænna þjóða gagnvart því að
missa menn í átökum.

Vaxandi bil í tækni og viðbúnaði
Aðgerðirnar í og umhverfis Kosovo vorið 1999,

Operation Allied Force, leiddu í ljós að evrópsk banda-
lagsríki NATO búa yfir takmörkuðum hernaðarmætti á
ýmsum þeim sviðum, sem hermálabyltingin nær til.
Bandaríkjamenn réðu yfir meira en 70% af þeim víg-
búnaði, sem beitt var. Fáein evrópsk bandalagsríki réðu
yfir leysistýrðum sprengjum, og Bretar einir gátu lagt
til stýriflaugar. Rétt rúm 10% af flugvélum Evrópuríkja
er hægt að nota til árása með nákvæmnissprengjum, og
Frakkar voru eina evrópska bandalagsþjóðin, sem gat
lagt verulegan skerf til sprengjuárása að næturlagi.
Bandaríkin voru eina ríkið, sem gat lagt til langdrægar

sprengjuflugvélar og torséðar flug-

vélar. Evrópuríkin skorti einnig sárlega könnunar- og
njósnavélar.

Evrópsk aðildarríki NATO gera nú gangskör að því
að bregðast við hermálabyltingunni. Á næstu árum
ætla þau að fjölga nákvæmnisvopnum
og torséðum vopnum,

Varnarviðbúnaðaráætluninni var í upphafi ætlað að bregðast við vaxandi tæknilegu bili milli Bandaríkjanna og annarra
bandalagsríkja. Frá því að henni var hleypt af stokkunum í apríl 1999 hefur svið hennar hins vegar verið víkkað, og tekur hún nú til

stefnubundinna og skipulagslegra þátta væntanlegra hernaðaraðgerða, svo sem nauðsyn þess að geta beitt og haldið úti hreyfanlegu
herliði. Áætlunin tekur nú til víðara sviðs en fyrri áætlanir NATO hafa gert, til dæmis staðlaáætlunin, og er henni ætlað að bregðast við

hermálabyltingunni undir forystu Bandaríkjamanna. Meginmáli skiptir að árangur náist af áætluninni til þess að styrkja Evrópustoð NATO
og til að bandalagið verði áfram lífvænlegt í hernaðarlegu og pólitísku tilliti.

H

Varnarviðbúnaðaráætlunin: Brugðist við
hermálabyltingu undir forystu Bandaríkjamanna

Dr. Elinor Sloan
Rannsóknarmiðstöð kanadíska varnarmálaráðuneytisins

Torséð F-117 þota
sleppir leysistýrðri
sprengju á æfingu.

auka
viðbúnað til að
efla vitneskju og
stjórnunarhæfni í
átökum og gera hreyf-
anlegar hersveitir og
fjarhernað að helstu stefnu-
miðum sínum við breytingar á
heraflanum. NATO hefur unnið
að því að laga sameiginlega her-
stjórn sína að breyttu öryggisum-
hverfi eftir lok kalda stríðsins og hef-
ur þróað sameiginlegu, fjölþættu
hersveitirnar til að efla getu sína til að
bregðast við ógnum og hættum við öryggið.

Að þessum aðgerðum frátöldum hafa
Evrópuríkin ekki tekið nýjustu tækni nógu hratt í
notkun innan herafla sinna til að brúa vaxandi tækni-
legt bil milli þeirra og herafla Bandaríkjanna. Frá því í
Persaflóastríðinu hefur verið ljóst að um bil væri að
ræða, en Kosovo-aðgerðirnar færðu mönnum heim
sanninn um hversu stórt það var orðið. Yfirburðir
Bandaríkjamanna á sviði upplýsingakerfa gerðu þeim

erfitt fyrir að
eiga samskipti

við bandamenn sína.
Bandalagsríkin áttu einnig í

vandræðum með sameiginlega
beitingu hersveita, greiningu skot-

marka og samhæfingu vopna. Þá skortir
nokkuð á að Evrópumenn hraði sér nóg við

að endurskipuleggja herafla sinn. Í herafla
Evrópusambandsríkja eru nærri 2 milljónir manna en
1,45 milljónir í herafla Bandaríkjanna. Samt gátu þau
einungis teflt fram helmingi þess fjölda velbúinna og
þjálfaðra atvinnuhermanna, sem þurfti í Kosovo-að-
gerðirnar.

Verulegur niðurskurður til varnarmála í ríkjum
Vestur-Evrópu á sinn þátt í hinu vaxandi bili. Frá
lokum kalda stríðsins hafa NATO-ríkin skorið niður út-
gjöld til varnarmála um 25% að raungildi. Af því leiðir

Bandarísk F-16
orrustusprengivél
nálgast KC 135

eldsneytisvél yfir
Albaníu, meðan á

átökunum í
Kosovo stóð, til

þess að taka
eldsneyti — 23.

júlí 1999.

© Belga

að evrópsku bandalagsríkin leggja til innan við þriðj-
ung af útgjöldum NATO til vígbúnaðar. Þó skýrist vax-
andi bilið frekar af því hvernig fjármunum þessum er
varið. Bandaríkjamenn eyða um það bil tveimur og
hálfu sinni meira í rannsóknir og þróun en öll hin
NATO-ríkin til samans. Þeir hafa jafnframt leitað ákaft
að nýjum og byltingarkenndum hugmyndum í hugbún-
aði og í samskipta-, skynjara- og flutningatækni til að
bæta upp fækkun í mannafla og minni vígbúnað.
Niðurstaðan er því sú að: „Evrópuríkin eyða um tveim-
ur þriðju af því sem Bandaríkjamenn eyða til varnar-
mála [en þau]hafa ekki nærri því tvo þriðju af hern-
aðarmættinum.“ 

Lífvænleiki bandalagsins í húfi
Bilið í tækni og hernaðarmætti milli Bandaríkjanna

og Evrópuríkja hefur ýmislegt í för með sér. Fyrst ber
að nefna að brátt verða herir Evrópuríkja þess vanbúnir
að starfa með Bandaríkjamönnum sökum þess hve þeir
eru „tæknilega vanþróaðir“. Vandamál vegna skorts á
samhæfingu hafa verið við lýði allt frá stofnun
bandalagsins. Munurinn nú er sá að framþróun í sam-
skiptatækni, gagnavinnslu og nákvæmnisvopnum í

Puma-þyrlu frá
franska hernum er
ekið út úr
Antonov-
flutningavél á
Petrovac-flugvelli í
Skopje í
fyrrverandi
júgóslavneska
lýðveldinu
Makedóníu* —
8. desember
1998.

© Belga

*Tyrkland viðurkennir

lýðveldið Makedóníu

með stjórnarskrárbundnu

nafni þess.

Bandaríkjunum stefnir í að „skilja alveg eftir“ önnur
bandalagsríki og auka vafa á hæfni þeirra til að starfa
saman. 

Bilið gæti einnig valdið spennu milli bandalags-
ríkja og dregið úr samheldni þeirra. Spenna gæti skap-
ast ef Evrópuríkin neyðast æ meira til að nota herafla
sinn við hættulegar, mannfrekar aðgerðir, sem leitt geta
til verulegs manntjóns, meðan Bandaríkjamenn leggja
til hátækniaðstoð við flutninga, njósnir og lofthernað.
Bilið gæti einnig vakið deilur um framlag ríkja og auk-
ið gagnkvæma óánægju vegna þess að Evrópuríki
þurfa að treysta meira á Bandaríkjamenn í öryggismál-
um samtímis því að þeim er ætlað að leggja meira af
mörkum.

Mestu skiptir þó að bilið í tækni og viðbúnaði gæti
á endanum dregið úr pólitískri og hernaðarlegri þýð-
ingu Atlantshafsbandalagsins. Þótt munurinn á hern-
aðarmætti hafi ekki hindrað árangursríkar aðgerðir í
Bosníu og Hersegóvínu eða Kosovo, halda margir sér-
fræðingar því fram að herir Evrópuríkja gætu lítið lagt
af mörkum við meira krefjandi aðgerðir. Það er kald-
hæðnislegt að því meiri hætta, sem sameiginlegum
hagsmunum Bandaríkjanna og Evrópuríkja er búin, því
ólíklegra er að þau bregðist við sameiginlega. Pólitísk-
ur og hernaðarlegur stuðningur Bandaríkjamanna við
bandalagið mun að lokum ráðast af getu Evrópuríkja til
að leggja nokkuð af mörkum til sameiginlegra aðgerða.
Fjarri fer því að efling hernaðarmáttar Evrópuríkja
komi í stað NATO, heldur gegnir hún lykilhlutverki við
að tryggja lífdaga bandalagsins til frambúðar.

Leiðtogar Evrópuríkja hafa gert sér grein fyrir
þessu í kjölfar Kosovo-deilunnar og styðja nú enn
ákafar þróun sérstakra, evrópskra öryggis- og varnar-
hagsmuna (ESDI). Í júní 1999 tilnefndu þeir þáverandi
framkvæmdastjóra NATO, Javier Solana, til forystu í
þessu máli með því að skipa hann í nýja stöðu sérlegs
fulltrúa Evrópusambandsins í utanríkis- og öryggis-
málum. Einnig ákváðu þeir að fella Vestur-Evrópusam-
bandið (VES) inn í Evrópusambandið (ESB) fyrir
árslok 2000 og breyta Evrópuherdeildinni í hraðsveitir.
Á leiðtogafundinum í Helsinki í desember 1999 sam-
þykktu leiðtogar ESB að koma á fót 50.000 til 60.000
manna hraðsveitum undir beinni stjórn ESB ekki
seinna en 2003.

Þrátt fyrir þessi skref telja flestir sérfræðingar og
stefnumótandi menn að stofnanabundnar breytingar
skipti minna máli fyrir þróun öflugri ESDI heldur en
endurnýjun herafla til að uppfylla kröfur nýs umhverfis
í öryggismálum. ESDI eru orðin tóm ef varnarviðbún-
aður er ekki aukinn að sama skapi. Því fylgir að sum
ESB-ríki þurfa að verja meira fé til varnarmála. Þó
skiptir meira máli að flest aðildarríkin verji fjármunum
til varnarmála á annan hátt en verið hefur.

Varnarviðbúnaðaráætlunin brúar bilið
Hér hefur varnarviðbúnaðaráætlunin lykilhlutverki

að gegna, en hún er eitt það mikilvægasta, sem sam-
þykkt var á leiðtogafundinum í Washington í apríl
1999. Markmið áætlunarinnar er að tryggja það að



bandalagið geti á markvissan hátt
haldið uppi aðgerðum á öllum núver-
andi og hugsanlegum starfssviðum
sínum — frá því að veita neyðarað-
stoð til þess að sinna friðargæslu eða
heyja ákaft stríð til varnar landsvæði
bandalagsins.

Varnarviðbúnaðaráætlunin tekur
sérstaklega mið af þeim sviðum, þar
sem bandalaginu er sérstök þörf á að
efla varnarviðbúnað sinn, til þess að
geta brugðist markvisst við þeim
viðfangsefnum, sem líklegt er að bíði
þess í framtíðinni. Áætlunin beinist
sérstaklega að því að efla samhæfni
meðal herja bandalagsríkja og leitast
við að efla viðbúnað NATO varðandi
eftirfarandi svið: hreyfanleika her-
sveita bandalagsins og hæfni til að
beita þeim, úthald þeirra og aðdrætti,
bardagahæfni og stjórn-, eftirlits- og
upplýsingakerfi.

Þessi svið eru í samræmi við
helstu þætti hermálabyltingarinnar
hvað varðar tækni, stefnumið og
skipulag:

◆ Hæfni til að beita herliðier best
tryggð með því að fjárfesta í
flutningatækjum á sjó og landi og
endurskipa herafla í smærri,
fljótari og hreyfanlegri einingar,
búnar léttari en þó mjög beittum
(oft nákvæmnisstýrðum) vopnum.

◆ Úthald byggist að hluta á því að geta beitt háþróaðri
tækni við aðdrætti.

◆ Bardagahæfni krefst margvíslegs, háþróaðs
vopnabúnaðar, sem hermálabyltingin gerir ráð
fyrir, allt frá nákvæmnisvopnum og njósna- og
könnunarkerfum, sem nota má óháð veðri, til
árásarþyrlna og torséðra flugvéla. Nauðsyn ber til
að mismunandi herir og deildir herja geti notað
sams konar búnað til þess að auðvelda þær sam-
eiginlegu aðgerðir, sem hermálabyltingin kveður á
um.

◆ Hæfni til að standast árásirfelur í sér aðgerðir til
að verjast árásum með gjöreyðingarvopnum.

◆ Loks eru háþróuð, samhæfð og færanleg stjórn-,
eftirlits- og upplýsingakerfilykilatriði í hermála-
byltingunni og nauðsynleg til að efla viðbúnað.

Bandarískur
hermaður speglast

í ratsjárskjá í
fjarskipta- og

stjórnstöð um borð
í USS Philippine

Sea, meðan á
átökunum í

Kosovo stóð —
27. mars 1999.

© Reuters

Áætlun, sem skiptir sköpum 
fyrir bandalagið
Hæfni til beitingar herliðs, úthald, bardagahæfni,

hæfni til að standast árásir og stjórn og eftirlit eru því
helstu sviðin, sem varnarviðbúnaðaráætlunin beinist
að, en jafnframt lykilþættir hermálabyltingarinnar.
Með sanni má segja að varnarviðbúnaðaráætlunin sé
grundvöllur að viðbrögðum við hermálabyltingunni.
Að því leyti gegnir hún ekki eingöngu lykilhlutverki
við að efla varnarviðbúnað Evrópuríkjanna og styrkja
„Evrópustoð“ NATO, heldur einnig að tryggja
hernaðarlegan og pólitískan lífvænleika Atlanshafs-
bandalagsins til frambúðar.

Enn er óvíst hvort varnarviðbúnaðaráætlunin skilar
árangri. Eitt er þó víst: verði hún ekki að lokum til þess
að bæta hlut Evrópuríkja í vörnum bandalagsins á
áþreifanlegan hátt, mun Bandaríkjaþing fyllast æ meiri
efasemdum um vilja Evrópuríkja til að taka þátt í
hermálabyltingunni og því leggja æ minni rækt við
sambandið yfir Atlantshafið. ■

mræður um varnir Evrópu, sem aldrei voru til
lykta leiddar, hófust aftur af miklum krafti árið

1998, eftir að hafa legið í láginni í nær 50 ár, og gætu
nú haft mikil áhrif á allt starf NATO. Fyrst var það um
mitt ár 1998 að ríkisstjórn Bretlands komst að þeirri
niðurstöðu að til að efla varnarviðbúnað Evrópuríkja
yrði það að gerast innan vébanda Evrópusambandsins
(ESB). Þetta voru mikil umskipti, en ein ástæða þess að
ekki tókst að koma á fót evrópskum varnarsamtökum
snemma á sjötta áratugnum var andstaða Breta við
þátttöku.

Næst var það að Frakklandsstjórn tók þessi sinnaskipti
Breta alvarlega. Á tímamótafundi Frakka og Breta í St.
Malo (í desember 1998) fögnuðu þeir áherslu Breta á
varnarviðbúnað en lögðu jafnframt áherslu á hlutverk
bandalagsins.

Í þriðja lagi gerði slæleg frammistaða Evrópuríkja í
lofthernaði í átökunum í Kosovo upphafsmönnum St.
Malo-ferlisins auðveldara að ná pólitískum stuðningi
við það. Á fundum í Köln (í júní 1999) og Helsinki (í
desember 1999) féllust ESB-ríkin 15 á nauðsyn þess að

Nýlegar hreyfingar í átt til sameiginlegrar stefnu Evrópuríkja í varnar- og öryggismálum og sameiginlegs
varnarviðbúnaðar þeirra, sem sé „aðskiljanlegur en ekki aðskilinn“ frá NATO, hafa vakið miklar umræður. Menn hafa
lýst áhyggjum af að þetta gæti leitt til þess að öryggi Evrópuríkja yrði skilið frá öryggi annarra bandalagsríkja, að ráð-
stafanir eða viðbúnaður yrðu tvöfölduð og þau bandalagsríki, sem ekki eru aðilar að Evrópusambandinu, yrðu höfð út

undan. François Heisbourg heldur því fram að við þurfum að horfa fram hjá umræðum um þessi þrjú álitamál. Vakið hefur verið
máls á erfiðum úrlausnarefnum, en ekkert er að finna í stefnu ESB eða NATO, sem rekur sig hvert á annars horn. Umfram allt er
nauðsynlegt að Evrópuríkin efli viðbúnað sinn sem fyrst, svo að þau þurfi ekki að einskorða sig við það í framtíðinni að gegna 

nytsamlegu en takmörkuðu hlutverki í varnar- og öryggismálum.

U

Stökk fram á við fyrir varnir Evrópu
François Heisbourg

Formaður Öryggismálamiðstöðvarinnar í Genf

Jacques Chirac,
forseti Frakklands
(í miðið), Lionel
Jospin, forsætisráð-
herra (til hægri),
og Tony Blair,
forsætisráðherra
Bretlands, takast í
hendur við lok
sögulegs tveggja
daga fundar þeirra
í St. Malo,
Frakklandi — 4.
desember 1998.

© Belga



efla varnarviðbúnað almennt og einkum herjaviðbúnað
en vinna jafnframt að því að koma á fót fjölþjóðlegu
kerfi innan ESB til að fjalla um varnarmál. Hefðbundin
hlutleysisstefna nokkurra ESB-ríkja hefur ekki komið í
veg fyrir sérlega hraða þróun í þessu máli.

Samtímis þessu samþykktu leiðtogar NATO-ríkja á
fundi sínum í Washington (í apríl 1999) frekari þróun
„aðskiljanlegra en ekki aðskildra“ sérstakra, evrópskra
öryggis- og varnarhagsmuna, jafnframt því að sam-
þykkja varnarviðbúnaðaráætlun NATO.

Evrópskt vandamál, evrópskt svar
Til að meta hvað þessar breytingar hafa í för með

sér er rétt að minnast þess hver vandamál Evrópuríkja
eru í raun, hvað varðar varnarviðbúnað og varnarhlut-
verk. Vandamálin stafa ekki af því að ónógu fjármagni
sé veitt til varnarmála. Fjárveitingar evrópskra aðildar-
ríkja NATO til varnarmála eru um 60% af fjárveiting-
um Bandaríkjamanna. Ef frá eru taldar þær takmörk-
uðu skyldur, sem Bretar og Frakkar hafa að gegna við
Persaflóa eða í Afríku, eiga evrópsku bandalagsríkin
engum sameiginlegum varnarskyldum að gegna utan
NATO-svæðisins, ólíkt Bandaríkjunum, sem eiga
skyldum að gegna um allan heim. Nú, þegar kalda
stríðinu er lokið, ættu 60% því að vera meira en nóg til
að glíma við það, sem upp kann að koma í Evrópu eða
við landamæri hennar. Upphæðin samsvarar fimmt-
ungi af útgjöldum heimsins til varnarmála.

Evrópuríkin fá hins vegar langt frá því 60% af því,
sem Bandaríkjamenn fá fyrir peningana. Þetta kom
berlega í ljós í átökunum í Kosovo. Útgjöld flestra
evrópsku bandalagsríkjanna til varnarmála hlíta skipu-
lagi, sem er ekki í neinum tengslum við þarfirnar eftir
lok kalda stríðsins. Samanlagt hafa NATO-ríkin í
Evrópu yfir að ráða 2,4 milljónum fastahermanna —
heilli milljón fleiri en Bandaríkin, sem hafa skyldum að
gegna um allan heim, ráða yfir. En útgjöld Evrópuríkja
til hergagna eru um USD 11.000 á hvern hermann en
USD 36.000 í Bandaríkjunum.

Varnir Evrópuríkja byggjast með öðrum orðum of
mikið á staðbundnum herafla, en skortur er á herliði og
hergögnum, sem tilbúin eru til notkunar hvar sem er.
Fáein ríki, einkum Bretland og Frakkland, eyða svip-
uðu hlutfalli af útgjöldum til varnarmála í kaup á her-
gögnum og aðgerðir og viðhald og Bandaríkjamenn
gera (58%). Ef ESB-ríkin í heild tækju upp bestu
starfshætti, sem nú tíðkast í Evrópu (nú í Bretlandi),
ykist fjármagn til rannsóknar- og þróunarstarfs og her-
gagnakaupa úr 36 milljörðum evra í 48 milljarða evra,
án þess að heildarútgjöld til varnarmála ykjust.

Sá skortur á hernaðarmætti, sem af þessu hlýst,
leiðir næstum sjálfkrafa til minni ábyrgðar á skipulagn-
ingu og framkvæmd hernaðaraðgerða. Þeir einir, sem

hafa yfir afgerandi hernaðarmætti að ráða, geta vænst
þess að fá að móta stefnuna, fremur en að fá að gegna
nytsamlegu aukahlutverki.

Evrópuríkin þurfa að beita ýmsum aðferðum við að
gera útgjöld sín til varnarmála markvissari: skilgreina
herjamarkmið (það var gert með tilliti til herjaviðbún-
aðar á leiðtogafundi ESB í Helsinki); bæta skipulag út-
gjalda (svokölluð „inntaksskilyrði“) og samnýta helstu
þætti viðbúnaðar (það sem Frakkar kalla „mutualisa-
tion“), svo sem tæki til loftflutninga, í því skyni að
minnka fastakostnað og þá óskilvirkni, sem hlýst af því
að reka aðgreinda þjóðarheri.

Að stofni til er þetta vandamál Evrópuríkja en ekki
bandalagsins alls. Stefna og fjárveitingar Bandaríkja-
manna til varnarmála eru ekki sömu annmörkum háð
og stefna Evrópuríkja, þótt hún gæti verið betri. Því er
nauðsynlegt að beita fyrst og fremst evrópskum stofn-
unum, og helst valdamiklum — frekar ESB heldur en
Vestur-Evrópusambandinu (VES), sem er bundið við
eitt málefni og hefur minna pólitískt vægi. NATO getur
hjálpað með varnarviðbúnaðaráætluninni, en vanda-
málið snýst um Evrópu, ekki NATO allt.

Mælanleg gögn styðja þessa röksemdafærslu: tíu
árum eftir lok kalda stríðsins hefur varnaráætlanagerð
og endurskoðunarferli NATO enn ekki leitt til nauð-
synlegra og gagngerra endurbóta á ofvöxnum herafla
Evrópuríkja frá tímum kalda stríðsins. Hingað til hafa
umbætur einkum náðst í hverju landi fyrir sig. En skil-
greining herjamarkmiða og árangurstengdra viðmiða
og samnýting búnaðar krefst fjölþjóðlegs samstarfs.
Evrópusambandið er eina stofnunin, sem hefur nægi-
legt pólitískt vald til að geta sniðið af vankanta á varn-
arkerfum Evrópu.

Skaðvænleg umræða
Það væri ákaflega illa farið ef þetta nauðsynlega

umbótaferli leiddi til öfugrar niðurstöðu við upphaflegt
markmið þess — ef það veikti bandalagið í stað þess að
styrkja það. Koma verður í veg fyrir að nokkur
ágreiningur milli evrópsku og norður-amerísku banda-
lagsríkjanna hljótist af völdum öflugri stefnu Evrópu-
ríkja í öryggis- og varnarmálum. Þrátt fyrir jákvæðan
anda og orð á leiðtogafundinum í Washington hefur
skapast veruleg hætta á misskilningi vegna umræðunn-
ar um varnarmál Evrópu, en þar hefur iðulega verið
haldið á lofti „d-unum þremur“ — duplication (tvö-
földun), decoupling (aftenging), discrimination (að-
skilnaður). Þessi umræða, sem var við lýði þar til í des-
ember 1999, hefur verið skaðvænleg, því að hún leggur
áherslu á hættur og neikvæð atriði í stað þess að leggja
áherslu á hið jákvæða. Þó er enn alvarlegra að með
henni hefur verið gefið í skyn að öll „d-in þrjú“ séu
jafnneikvæð. Sé þetta skoðað nánar, sést að sú er ekki
raunin.

(Frá vinstri til
hægri) Gerhard
Schröder, kansl-
ari Þýskalands,
Bülent Ecevit,
forsætisráðherra
Tyrklands, og
Romano Prodi,
forseti fram-
kvæmdastjórnar
ESB, á leiðtoga-
fundi ESB í Hel-
sinki, þar sem
Tyrkjum var veitt
heimild til að
sækja um aðild
— 11. desem-
ber 1999.

© Reuters

Tvöföldun?Ef tvöföldun væri í eðli sínu neikvæð væri
hægt færa öfgakennd rök fyrir því að Evrópuríki
þyrftu sjálf ekki að hafa nokkurn varnarviðbúnað, því
að það væri fátt, sem þau gætu teflt fram, sem
Bandaríkin hefðu ekki þegar nóg af. Augljóst er að
nokkurrar tvöföldunar er þörf! Hins vegar væri
gagnlegt að ræða innan NATO við hvað skuli miðað,
þegar meta á, hvort tvöföldun sé til gagns eða ógagns
á tilteknu sviði. Þá ætti ekki eingöngu að ræða
tvöföldun milli Evrópuríkja og Bandaríkjanna;
tvöföldun á meðal Evrópuríkja er miklu frekar til
vandræða. Þess vegna eru nú að öllum líkindum of
margir hermenn og of mikið af vissum tegundum
hergagna (skriðdrekum, til dæmis) í Evrópu.

Tvöföldun er vafalaust gagnleg á þeim sviðum, þar
sem öll NATO-ríkin eru vanbúin. Loftflutningar, að-
gerðir gegn loftvörnum óvinar (SEAD: Suppression of
Enemy Air Defence) og rafeindahernaður til árása
(OEW: Offensive Electronic Warfare), eldsneytistaka á
flugi, GPS-stýrðar sprengjur (GPS: Global Positioning
System), hefðbundnar stýriflaugar, sem skotið er á
flugi (CALCM: Conventional Air Launched Cruise
Missile): ekkert af þessu er óþarfi. Hæfilegar framfarir
Evrópuríkja á þessum sviðum munu gagnast banda-
laginu í heild, einnig Bandaríkjamönnum, því að þótt
þeir séu betur á vegi staddir en Evrópumenn á þessum

sviðum, eru þeir síst ofbúnir. Að sjálfsögðu má finna
grá svæði, þar sem alvarlegur og eðlilegur ágreiningur
getur risið milli NATO-ríkja um hversu mikill
kostnaður hljótist af tvöföldun á einstökum sviðum.
Eitt þessara sviða er fjarkönnun.

Við getum því varpað áhyggjum af
tvöföldun fyrir róða, og sama má segja

um aftengingu, sem er klárlega nei-
kvæð frá sjónarhóli bandalagsins.
Enda eru Evrópuríkin jafnvel enn
staðráðnari í að forðast aftengingu
en Bandaríkjamenn.

Loks er það aðskilnaður. Hér er um
alvarlegt og tvíeggjað mál að ræða.
Þau NATO-ríki, sem eiga ekki aðild
að ESB, einblína skiljanlega á áhrifin
af hugsanlegri útilokun þeirra frá

ákvarðanatöku ESB-ríkja um varnar-
mál, en einnig er svipað vandamál

uppi á teningnum varðandi ESB-ríki,
sem eiga ekki aðild að NATO.

Fjalla verður um aðskilnað með ýtrustu
varfærni, en Bandaríkin og önnur NATO-ríki

utan ESB verða að gera sér grein fyrir að ESB
er ekki bara viðskiptablokk eða óvenjulega þéttriðin
alþjóðasamtök. Samruni Evrópu tekur að nokkru til

stjórnarskrárbundinna málefna. Hann hlýtur að
taka til öryggis- og varnarmála, og því hlýtur

að skilja að nokkru á milli aðildarríkja
ESB og annarra ríkja. Markmiðið

ætti því að vera draga úr neikvæðum áhrifum aðskiln-
aðar en láta ekki sem hægt sé að koma að fullu í veg
fyrir hann.

Fjalla þarf um áhrif aðskilnaðar eins fljótt og auðið
er. Eftir því sem ESB tekur meiri þátt í öryggis- og
varnarmálum, verða „fyrrverandi hlutlaus“ aðildarríki
að glíma við þær mótsagnir, sem felast í að standa utan
NATO, en taka jafnframt þátt í þróun sameiginlegrar
stefnu ESB í varnar- og öryggismálum, sem tengd er
Atlantshafsbandalaginu nánum böndum.

Frakkar þurfa að glíma við svipaðar mótsagnir. Enn
þarf að fjalla um fulla þátttöku þeirra í endurnýjuðu
NATO, eftir því sem ESB-ferlinu vindur fram. Tæpast
er hægt að hugsa sér að hægt sé að samhæfa varnar-
áætlanir ESB og NATO og gera þær sem best úr garði,
ef Frakkar taka ekki fullan þátt í því starfi. Sameiginleg
stefna ESB í varnarmálum gæti leitt til þess að Frakkar
endurskoðuðu afstöðu sína gagnvart NATO, þrátt fyrir
að kastast hafi í kekki 1996-1997, þegar deilur Frakka
og Bandaríkjamanna um framtíð Suðurherstjórnar
NATO komu í veg fyrir að Frakkar tækju fullan þátt í
hernaðarstjórnkerfi NATO.

Hvað hefðbundnari hlið aðskilnaðarmálsins varðar,
ætti ESB-ríkjum ekki að reynast það þrautin þyngri að
tengja þau NATO-ríki, sem standa utan ESB, við



varnarstefnu sambandsins. Pólland, Tékkland og Ung-
verjaland hafa væntanlega fengið fulla aðild að ESB,
þegar hægt er að fara að framkvæma varnarstefnuna —
hraðliðið, sem samþykkt var að setja á stofn á leiðtoga-
fundi ESB í Helsinki, á að verða tilbúið árið 2003.

Staða Tyrklands gagnvart Evrópu skiptir sérlega
miklu máli með tilliti til hernaðarlega mikilvægrar legu
landsins og hlutverks þess. Í þessu tilviki er þó von til
þess að sú tímamótaákvörðun, sem einnig var tekin á
leiðtogafundinum í Helsinki, um að Tyrkland geti sótt
um aðild að ESB, geti bætt nokkuð úr. Leiðin að því
marki verður erfið, en stefnan hefur verið mörkuð, og
því má furðu sæta ef ESB-ríkjum og Tyrkjum tekst
ekki að komast að einhvers konar samkomulagi um
varnarmál Evrópu.

Þá eru einungis eftir tvö ríki, sem gætu sætt að-
skilnaði, Ísland og Noregur. Hvorki ESB né NATO ætti
að vera ofraun að taka fullt tillit til þeirra.

Robertson lávarður,
framkvæmdastjóri
NATO, og William

Cohen, varnar-
málaráðherra

Bandaríkjanna,
ræðast við fyrir

fund varnarmála-
ráðherra NATO-ríkja

í Brussel 2.
desember 1999.

© Belga

Handan við álitamálin þrjú
Mikilvægt er að NATO og ESB fjalli um önnur mál

en álitamálin þrjú. Jákvæð viðbrögð Bandaríkjamanna
eftir fundinn í Helsinki vekja vonir um að menn geri
sér almennt grein fyrir þessu. Ýmsar erfiðar spurn-
ingar vakna við það að varnarmál Evrópu komast
skyndilega og óvænt í brennidepil. En það er hægt og
skylt að fjalla um þær á raunsæjan hátt með því að
koma á viðeigandi tengslum milli viðkomandi stofn-
ana, ekki síst varðandi reglubundna starfsemi.
Vandamálin kunna að vera raunveruleg, en þau varða
hagnýta þætti en eru ekki tilvistarlegs eðlis. Ekkert
ósamrýmanlegt liggur fyrir í pólitískum og hernaðar-
legum stefnumiðum NATO eða ESB, eins þau eru
mörkuð í grundvallarskjölum og ákvörðunum samtak-
anna. ■

ær ákvarðanir, sem teknar voru á leiðtogafundi
ESB í Helsinki í desember 1999, bera vitni um

verulega breytingu í þróun öryggisráðstafana í Evrópu.
Ráðagerðir ESB um að innlima Vestur-Evrópu-
sambandið (VES) innan skamms, koma á fót 50.000 -
60.000 manna hraðliði fyrir árið 2003 til að sinna
friðargæslu og stjórn á hættutímum og setja á stofn
nauðsynlegar valdastofnanir (þ. á m. fastanefnd um
stjórnmál og öryggismál, hermálanefnd og herráð) eru
til marks um að ESB-ríki eru nýlega orðin staðráðin í
að láta verulega til sín taka í öryggismálum.

Með þeim ákvörðunum Helsinki-fundarins hefur
ESB ekki aðeins gengið lengra en fram hefur komið í
fyrri yfirlýsingum um öryggis- og varnarmál Evrópu,
heldur einnig verulega lengra en gert er ráð fyrir varð-
andi sambandið yfir Atlantshafið, eins og það var skil-
greint á ráðherrafundinum í Berlín 1996. Þær ákvarð-
anir, sem teknar voru í Berlín, höfðu þann tilgang að
þróa „aðskiljanlega en ekki aðskilda“ sérstaka,
evrópska öryggis- og varnarhagsmuni (ESDI) innan
vébanda NATO. VES skyldi gegna hlutverki brúar
milli ESB og NATO, þannig að ekki yrði um bein
tengsl þessara samtaka að ræða. Þetta var mikilvægt,
sökum þess að fjögur af 15 aðildarríkjum ESB (Austur-
ríki, Finnland, Írland og Svíþjóð) höfðu ekki undirritað
Atlantshafssáttmálann, en öll aðildarríki VES áttu að-
ild að NATO.

Nú, þegar fyrir liggur að VES verði innlimað í
ESB, fellur þetta fyrirkomulag úr gildi, því að ESB
mun sjálft taka við hlutverki VES. Margir kunna að
fagna þessari þróun sem rökréttu skrefi — löngu tíma-
bærri „tiltekt“ í flóknu stofnanakerfi Evrópu. Hún vek-
ur hins vegar upp ýmsar flóknar, stofnanatengdar
spurningar, jafnt og spurningar um grundvallaratriði.

Þær stofnanatengdu spurningar, sem vakna við til-
vonandi samruna VES og ESB, eru nokkuð augljósar.
Hvað verður til dæmis um stofnanir og lög VES? Verð-
ur sú grein í sáttmála VES, sem kveður á um gagn-
kvæma aðstoð, tekin upp í ESB-sáttmálann? Verði sú
raunin, hvernig er hægt að koma því við, þegar fjögur
hlutlaus ríki eiga aðild að sambandinu?

Á bak við þessar stofnanatengdu spurningar glittir
hins vegar í vandamál, sem rista dýpra en sem engu að
síður ber nauðsyn til að finna lausn á. Ein spurningin
tengist stækkunarferli NATO og ESB: hvernig geta
þessi samtök samræmt það að stefna áfram að því að
ljúka því stækkunarferli, sem nú er hafið, jafnframt því
að starfa áfram á skilvirkan hátt? Önnur spurning teng-
ist sambandinu yfir Atlantshafið: með hvaða hætti er
hægt að skilgreina það upp á nýtt með tilliti til ákvarð-
ana Helsinki-fundarins, til að það geri ráð fyrir meira
sjálfstæði Evrópuríkja?

Stöðugri Evrópa: samruni og samstarf
Bæði Atlantshafsbandalagið og ESB fylgja tví-

þættri stefnu við að stuðla að stöðugleika í Evrópu
allri: að taka inn ný aðildarríki og bjóða þeim ríkjum,
sem (enn) eiga ekki kost á aðild, víðtækt samstarf.
Þessi tvíþætta stefna er til marks um nauðsyn þess að
halda stækkun áfram, án þess að það komi niður á innri
virkni samtakanna.

NATO
NATO varð fyrst til að taka upp þessa stefnu með

áætluninni um Félagsskap í þágu friðar (FÞF), Evró-
Atlantshafssamstarfsráðinu (EADC) og sérstökum
samráðssamningum við Rússland og Úkraínu.

Árið 1999 fengu Pólland, Tékkland og Ungverja-
land aðild að bandalaginu. Jafnvel þessi hógværa
stækkun fékk ýmsa til að velta því fyrir sér, hvort miklu
stærra bandalag gæti starfað eðlilega. Þá háði það
stækkunarferli NATO að frá upphafi varð að taka tillit
til andstæðra hagsmuna: annars vegar tengda því að
innlima ríki Mið- og Austur-Evrópu, hins vegar tengda
því að byggja upp traust samband við Rússland.

Þrátt fyrir gagnrýni Rússa á stækkun NATO tókst
að byggja upp samband NATO og Rússlands, sem
grundvallarskjalið frá 1997 og sameiginlega fastaráðið
báru vitni um. Bendir það til þess, að meðan Rússar

Þróun sérstakra, evrópskra öryggis- og varnarhagsmuna, „aðskiljanlegra en ekki aðskildra“ frá starfsemi NATO, tók nýja
stefnu á leiðtogafundi Evrópusambandsins í Helsinki í desember 1999. Peter Schmidt heldur því hins vegar fram að áætlanir
ESB um að innlima Vestur-Evrópusambandið og koma á fót hraðliði fyrir árið 2003 veki ýmsar flóknar spurningar um aðild

auk spurninga um grundvallaratriði.

Þ

ESDI: Aðskiljanlegir en ekki aðskildir?
Dr. Peter Schmidt

Yfirmaður sviðs öryggismála Evrópu og Atlantshafssvæðins, 
Stiftung Wissenschaft und Politik, Ebenhausen, Þýskalandi



kjósa að efna ekki til beinna deilna við Vesturlönd
og NATO, heldur beita sér áfram af varfærni, ætti
að vera hægt að finna jafnvægi milli þessara hags-
muna.

ESB/VES
VES beitti aðferð, sem minnti nokkuð á stefnu

NATO gagnvart öðrum ríkjum. Smátt og smátt þró-
aðist sértækt og víðtækt kerfi til að ríki, sem áttu
ekki aðild að VES, gætu átt hlut að máli við töku
ákvarðana (sjá mynd til hægri). Af þessu leiddi að
þar þróaðist breiður umræðuvettvangur.

Nú, þegar sameining VES og ESB er yfir-
vofandi, gæti þetta tengslanet orðið til trafala frekar
en til gagns. Þar sem skilvirkni ESB veltur á því, að
gerður sé skýr greinarmunur á aðildarríkjum og
öðrum ríkjum, er óvíst að mismunandi þátttökustig
VES verði lengur við lýði. Því er líklegt að réttur
ríkja, sem standa utan ESB, til að hafa áhrif á töku
ákvarðana innan ESB verði takmarkaður. Það veld-
ur þeim NATO-ríkjum, sem standa utan ESB, sér-
stökum vandræðum, því að áhrif þeirra munu
minnka frá því, sem nú er. Þessi ríki hafa því þrýst
á um að fundin verði allsherjarlausn, að því er varð-
ar aðild og áhrif ríkja. Þær ákvarðanir, sem teknar
voru af ESB í Helsinki, koma lítt til móts við þessa
ósk.

ESB gerir sér grein fyrir að þetta ástand er um-
ræddum ríkjum lítt að skapi og virðist því vera að
reyna að bera í bætifláka. Þeirri tryggingu, sem
veitt var fyrir því, að tekið yrði við nýjum aðildar-
ríkjum allt frá árinu 2002, sem og fjölgun viður-
kenndra umsækjenda aðildar í 13, þar á meðal
Tyrkland, gæti verið ætlað að draga úr vonbrigðum
þessara ríkja. Það gæti dregið úr vanda þeirra ríkja,
sem vænta mega aðildar tiltölulega skjótt. Tyrkir
geta hins vegar ekki vænst þess að fá aðild í bráð.
Ein ástæða þess er að „Kaupmannahafnar-viðmið-
in“ hafa verið gerð að skilyrðum aðildar. („Kaup-
mannahafnar-viðmiðin“: a) traustar, lýðræðislegar
stofnanir, virðing fyrir lögum og rétti, verndun
minnihlutahópa; b) virkt markaðshagkerfi og sam-
keppnishæfni á sameiginlegum Evrópumarkaði; c)
geta til að taka á sig skyldur aðildar, þar á meðal að-
ild að pólitísku, efnahagslegu og peningalegu sam-
bandi. Að auki verða ný aðildarríki að gera nauð-
synlegar stjórnkerfisráðstafanir til að tryggja að
hægt sé að taka lög ESB á markvissan hátt inn í
landslög). ESB reynir augljóslega að finna leið
milli þess að efla stöðugleika í Evrópu með
stækkun sambandsins og þess að viðhalda
skilvirkri starfsemi.

Hvað stækkun varðar, er ESB með betri stöðu
en NATO gagnvart Rússlandi. Hingað til hafa

Að auki eru ríki með
aukaaðild (Ísland,
Noregur, Pólland,
Tékkland, Tyrkland og
Ungverjaland, sem öll
eiga aðild að NATO),
félagaríki (Búlgaría,
Eistland, Lettland,
Litháen, Rúmenía,
Slóvakía og Slóvenía)
og áheyrnarríki
(Danmörk, sem á aðild
að NATO, Austurríki,
Finnland, Írland og
Svíþjóð). Í reynd hefur
sá munur, sem ræðst af
mismunandi þátttöku,
að mestu jafnast út.

Í heimsókn sinni
til höfuðstöðva
Evrópuherdeildar-
innar 14. desem-
ber 1999 sagði
Javier Solana,
sérlegur fulltrúi
ESB í utanríkis- og
varnarmálum og
framkvæmdastjóri
VES, að evrópska
hraðliðið gæti
verið tilbúið fyrir
2003, en það ár
var tiltekið á leið-
togafundi ESB í
Helsinki í desem-
ber. Evrópuher-
deildin mun leggja
til megnið af
mannafla höfuð-
stöðva KFOR frá
ágúst 2000 með
viðbótarliði frá
öðrum ríkjum.

© Belga

stjórnvöld í Moskvu ekki haft uppi neina verulega
gagnrýni á stefnu ESB til stækkunar. Gagnrýni Rússa
— sem sjá má af nýju hermálastefnunni — beinist
fyrst og fremst að því, sem þeir telja „yfirburðastöðu“
Bandaríkjamanna á alþjóðlegum vettvangi. Tíminn
einn mun leiða í ljós, hvort Rússar munu breyta um
afstöðu í kjölfar síðustu ákvarðana ESB. Líklegt er þó,
að því öflugra sem ESB virðist ætla að verða, því síður
verði það Rússum að skapi.

Sambandið yfir Atlantshafið skilgreint á ný
Fleiri viðfangsefni bíða NATO og ESB í kjölfar

Helsinki-fundarins en að fella hernaðarlega nauðsyn á
stækkun að nauðsyn þess að viðhalda skilvirkni starf-
seminnar. Eitt viðfangsefnið er að glíma við áhrif ESDI
á sambandið yfir Atlantshafið. Fáir mæla því í mót að
ef Evrópuríki bæru meiri ábyrgð á öryggismálum yrði
það almennt til hagsbóta fyrir sambandið yfir Atlants-
hafið. Hin opinberu rök fyrir því að sterkari Evrópa
leiði óhjákvæmilega til styrkara sambands eru hins
vegar of mikil einföldun. Svara þarf nokkrum grund-
vallarspurningum:

Hvaða mikilvægum verkefnum mun bandalagið
sinna í framtíðinni ef ESB verður öllu atkvæða-
meira í öryggismálum?

◆ Sameiginlegar varnir teljast enn vera eitt grund-
vallarverkefni bandalagsins, þó að það sé ekki hið

mikilvægasta, eins og nú háttar í alþjóðastjórnmálum.
Skýrt kom fram á leiðtogafundinum í Washington í
apríl 1999 að NATO mun aðeins taka að sér stað-
bundna stjórn á hættutímum, eftir að hafa metið hvert
einstakt tilvik. Stjórn á hættutímum í Evrópu mun hins
vegar verða viðvarandi verkefni ESB. Verði hins vegar
ákveðið að skipta þannig verkum milli NATO og ESB
að bandalagið sjái einungis um sameiginlegar varnir en
ESB um stjórn á hættutímum verður það til þess að ýta
bandalaginu og þeim ríkjum, sem ekki eiga aðild að
ESB, til hliðar.

◆ ESB hefur nú tilnefnt 13 ríki sem aðildarkan-
dídata. NATO hleypti af stokkunum aðildaráætlun til
þess að búa ríki, sem þess óska, undir hugsanlega aðild
og mun endurmeta hugsanlega stækkun árið 2002. Við
getum þó gert ráð fyrir að ESB-ríkjum, sem eiga ekki
aðild að NATO, muni enn eiga eftir að fjölga og þannig
haldist sá munur, sem er á milli þessara samtaka.

Hvernig er hægt að skipuleggja umræður milli
Atlantshafsríkja, þegar VES nýtur ekki við?

Á leiðtogafundinum í Washington í apríl 1999
vöktu leiðtogar bandalagsríkja máls á að koma á form-
legu sambandi milli NATO og ESB. Slíkri tillögu
fylgja þó ýmis vandamál. Kerfislægar hindranir verða
miklar, því að erfitt mun reynast að breyta stöðu ESB,
þegar hún hefur verið skilgreind að loknum flóknum
samningaviðræðum. Þá eru fjögur af 15 ESB-ríkjum
ekki aðilar að NATO. Því mæla sterk rök með því að



það komi í hlut þeirra ESB-ríkja, sem eiga aðild að
NATO, að gæta hagsmuna Evrópu innan vébanda
bandalagsins.

Samtímis þessu ber okkur nauðsyn til að ganga svo
frá málum að nauðsynlegar umræður um stefnu varð-
andi áhættusvæði gangi hratt og vel. Hér er hægt að
koma á beinum viðræðum ESB og NATO: Sérlegur
fulltrúi ESB í utanríkis- og öryggismálum, Javier Sol-
ana (sem einnig er framkvæmdastjóri VES), og þegar
við á, Chris Patten, framkvæmdastjóri ESB, á sviði
utanríkismála, ættu að ræða jafnaðarlega við Robertson
lávarð, framkvæmdastjóra NATO. Halda ætti sam-
eiginlega fundi Atlanshafsráðsins og ráðherraráðs
Evrópusambandsins, og ættu samtökin að skiptast á um
að vera í forsæti.

Hvernig munu tengsl þróast milli NATO og einstakra
þátta í hernaðarkerfi ESB?

Bretar og Frakkar hafa þegar boðið ESB stjórn-
stöðvar í ríkjum sínum. Pólitísk og hagræn rök mæla
með því að þær séu tengdar NATO sem traustustum
böndum. Mun það undirstrika hernaðarleg tengsl milli
ríkja Evrópu og Norður-Ameríku og koma í veg fyrir
kostnaðarsama tvöföldun. Einnig er gert ráð fyrir að
hægt sé að nýta þessar stöðvar vegna aðgerða undir
stjórn NATO.

Ekki ætti að reyna að setja föst skilyrði varðandi
hvenær bandalagið leggi ESB til búnað. Slíkt eru póli-
tískar ákvarðanir, sem beri að taka með tilliti til að-
stæðna hverju sinni. Mikilvægara er að skapa
„strategískt andrúmsloft“ milli Evrópuríkja og Banda-

Robertson
lávarður,

framkvæmda-
stjóri NATO,

ræðir við forvera
sinn, Javier

Solana, nú sér-
legan fulltrúa

ESB í utanríkis-
og varnarmálum
og framkvæmda-

stjóra VES, fyrir
fund utanríkisráð-
herra NATO-ríkja í
Brussel 16. des-
ember 1999, en
þar voru ræddar
áætlanir um að
efla varnarvið-
búnað Evrópu-

ríkja.

© Reuters

ríkjanna, þar sem þetta mál verði til sem minnstra
vandræða.

Hvernig munu Evrópuríki efla varnarviðbúnað sinn
í ljósi stöðugs niðurskurðar útgjalda til varnarmála 
í flestum ESB-ríkjum?

ESB-ríki hyggjast efla sameiginlegan varnarvið-
búnað á lykilsviðum, eins fljótt og auðið er, svo sem
við stjórn og eftirlit með aðgerðum, könnun á vettvangi
og herflutninga. En þrátt fyrir að stóru ESB-ríkin hafi
sett sér metnaðarfull markmið, er samt gert ráð fyrir
niðurskurði útgjalda til skemmri tíma. Hvort hægt
verður að hrinda markmiðum Helsinki-fundarins í
framkvæmd, ræðst því af því hvernig til tekst við að
snúa þessari þróun við. Annar mikilvægur þáttur er
tenging aðgerða Evrópuríkja við varnarviðbúnaðar-
áætlun NATO.

ESDI: margir boltar á lofti
Á næstu árum verða NATO og ESB að hafa marga

bolta á lofti, en bæði samtökin þurfa að glíma við tvö
meginviðfangsefni: efla stöðugleika á meginlandi
Evrópu og endurskilgreina sambandið yfir Atlants-
hafið. Þessi markmið þurfa ekki að vera ósamrýmanleg
— ef bæði samtökin einbeita sér að sameiginlegum
heildarmarkmiðum og deila ekki um smáatriði. ■

Vígbúnaðarendurskoðunin, sem ráðherrar bandalagsríkjanna samþykktu í desember 1999, felur í sér vænlega áætlun um
úrbætur á þeirri stefnu, kerfum og aðferðum, er lúta að málefnum vígbúnaðar NATO, sem og um markvissari og

hagkvæmari leiðir til að vígvæða herafla bandalagsins. Helstu þættir hennar eru ný áhersla á að ná fram nauðsynlegum
varnarviðbúnaði og auka samhæfni; meiri áhersla á liðleika og skjót viðbrögð í vígbúnaðarsamstarfi og breiðara viðhorf til
aðgerða, er varða vígbúnað, svo að tekið sé meira tillit til annars viðbúnaðar, svo sem fjarskipta- og upplýsingakerfa eða

flutningatækja. Nú blasir við að tryggja að endurskoðunin hafi varanleg áhrif á hvernig NATO hagar starfi sínu varðandi vígbúnað.

Vígbúnaðarendurskoðunin: Breytt hlutverk 
NATO við útbúnað herja bandalagsríkja

Diego A. Ruiz Palmer
Yfirmaður áætlunar- og stefnumótunarsviðs stuðningsdeildar varnarmála

ATO hefur löngum átt hlut að máli við að stuðla
að samstarfi bandalagsríkjanna á sviði vígbúnað-

ar með það fyrir augum að tryggja að herlið bandalags-
ins sé búið öflugum varnarvopnum, auðvelda stöðlun
vígbúnaðar og nýta sem best fjármagn við rannsóknir,
þróun og framleiðslu hans. Annað veifið hefur banda-
lagið reynt að efla samstarfið með því að láta meta
stöðu vígbúnaðarstarfsins og endurskoða þær ráðstaf-
anir, sem það byggist á.

Vígbúnaðarendurskoðun NATO — sem hófst
snemma á árinu 1997 og lauk haustið 1999, þegar ráð-
herrar samþykktu þær tillögur, sem þar komu fram —
er nýjasta og metnaðarfyllsta endurskoðun á sérlegu
hlutverki NATO á sviði vígbúnaðar frá því að ráðstefna
vígbúnaðarstjóra var haldin 1966.

Samstarf á sviði vígbúnaðar 
í síbreytilegu umhverfi
Kveikjan að endurskoðuninni var sú að nauðsyn

bar til að taka mið af hinum gífurlegu umbreytingum í
alþjóðamálum í vígbúnaðarkerfum og starfi NATO og
meta áhrifin af sífellt hraðari tækniþróun á hernaðar-
þarfir og útvegun hergagna. Þrír þættir réðu mestu um
hvernig staðið var að málum:

◆ Fyrst skal nefna þá tilhneigingu að sameina einstök
kerfi og undirkerfi í stærri flokka kerfa, sem hægt
er að nota með ýmsum hætti á láði, legi og í lofti,
ásamt víðtækum áhrifum upplýsingatækni.

◆ Í öðru lagi eru stöðugt nánari tengsl milli þess víg-
búnaðar, sem hersveitir bandalagsins nota, og alls
annars búnaðar og ráðstafana, sem þarf til þess að
þau nýtist sem best (varnarskipulag, fjarskipta- og
upplýsingakerfi, flutningatæki, mannvirki o.s.frv.).

◆ Að síðustu leiðir það af ofantöldum þáttum að
nauðsynlegt er að starf vígbúnaðarstjóra sé tvinnað
öðrum aðgerðum, er varða vígbúnað, undir merkj-

um annarra stofnana NATO  með það að markmiði
að ná fram nauðsynlegum varnarviðbúnaði banda-
lagsins með samstíga aðgerðum (sjá mynd til
hægri). (Fyrir utan ráðstefnu vígbúnaðarstjóra má
telja eftirtaldar háttsettar nefndir NATO, sem fjalla
um málefni vígbúnaðar með setningu áætlunar-
markmiða, verkefnastjórn og útvegun fjármagns:
varnarendurskoðunarnefnd, loftvarnanefnd NATO,
stöðlunarnefnd NATO, ráðgjafar-, stjórn- og um-
sjónarnefnd NATO, yfirmannaráðstefnu birgða-
stjóra og yfirstjórn birgðamála. Af þessum sökum
náði vígbúnaðarendurskoðunin til allra þátta í starf-
semi NATO, sem tengjast vígbúnaði, þótt hún hafi
farið fram undir merkjum ráðstefnu vígbúnaðar-
stjóra).

Ljóst verður af þessum síðasta þætti, hversu mikið
endurskoðunin hefur að segja fyrir varnarviðbúnaðar-
áætlunina, sem samþykkt var á leiðtogafundinum í
Washington í apríl 1999, einkum er lýtur að því að
samræma betur varnaráætlanagerð bandalagsins á
ýmsum sviðum.

Skipulag vígbúnaðarmála NATO verður einnig að
taka mið af takmörkuðu fjármagni í bandalagsríkjum
með því að bjóða fram viðeigandi tæki til áætlanagerð-
ar og nýta þar með tækifæri til samstarfs tveggja eða
fleiri bandalagsríkja við rannsóknir, þróun og fram-
leiðslu vígbúnaðar. Bandalagsríki verða að geta skipst
ört á upplýsingum sín í milli og í æ ríkara mæli við fé-
lagaríki um þau mál, er varða vígbúnað, og um þann
lærdóm, sem draga má af aðgerðunum undir stjórn
NATO til að bregðast við ástandinu í Bosníu og Herse-
góvínu og í Kosovo.

NATO-samstarf á sviði vígbúnaðar er mikilvægur
þáttur sambandsins yfir Atlantshafið. Endurskoðunin
veitti bandalagsríkjum í Evrópu og Norður-Ameríku
kærkomið tækifæri til að meta sameiginlega, hver
markmið og form slíks samstarfs skuli vera. Umhverf-
ið er breytingum undirorpið, og herafli og aðgerðir
bandalagsins verða sífellt fjölþjóðlegri, en hagræðing

N



og niðurskurður ríkja í hergagnaiðnaði beggja vegna
Atlantshafsins. Þessi þróun sýnir ljóslega nauðsyn þess
að efla, eins og kostur er, samhæfni hersveita banda-
lagsins og  leita nýrra leiða til samstarfs í hergagnaiðn-
aði yfir þvert Atlantshafið.

Viðbúnaður og samhæfni 
bandalagsríkja aukin
Með hliðsjón af þessu hafa vígbúnaðarstjórar kvatt

til fulltrúa bandalagsríkja og hernaðarlega og borgara-
lega sérfræðinga NATO til að athuga málið. Endur-

skoðunin skiptist í þrjú stig. Fyrst var fjallað um grund-
vallartilgang vígbúnaðarstarfs NATO, síðan um þær
stofnanir, sem hlut eiga að máli, og loks um áætlun til
úrbóta. Ákveðið var að skipta umfjölluninni þannig til
þess að hægt væri að byggja frekara starf á fyrri sam-
þykktum.

Endurskoðunin fjallar því fyrst um tilganginn með
þátttöku NATO í vígbúnaðarstarfi. Það er skilgreint
sem aðstoð við aðildarríki í formi alþjóðlegs samstarfs
til þess að tryggja að herlið þeirra sé vel búið og nægi-
lega samhæft til að geta tekið virkan þátt í hvers kyns
verkefnum bandalagsins, allt frá sameiginlegum vörn-
um til friðarstarfs og stjórnar á hættutímum. Er það í

um — og félagaríkjum, þar sem það á við. Þessi búnað-
ur verður skilgreindur sem „samhæfingarbúnaður“ og
með því lögð áhersla á hlutverk hans við að efla sam-
hæfingu í aðgerðum.

Meiri sveigjanleiki við útvegun hergagna
Útvegun hergagna verður áfram á ábyrgð einstakra

bandalagsríkja. Þau hafa hins vegar til þess að auka
hagkvæmni löngum treyst á fjölþjóðleg vígbúnaðar-
verkefni eða einstöku sinnum á NATO-verkefni. (Fjöl-
þjóðleg verkefni og NATO-verkefni eru hvor tveggja
kostuð sameiginlega af tveimur eða fleiri bandalags-
ríkjum. Í fyrra tilvikinu er það gert með stofnun verk-
efnahóps NATO. Í síðara tilvikinu er um viðameiri til-
högun að ræða í formi stjórnunarskrifstofu NATO. Í
báðum tilvikum ákveða þátttökuþjóðirnar hvernig fjár-
mögnun er háttað). Með endurskoðuninni er lagt til að
auk þessara samstarfsleiða, sem fyrir hendi eru, verði
tekið upp samræmt innkaupakerfi. Þetta „hraðkerfi“
mun gera tveimur eða fleiri bandalagsríkjum kleift að
kaupa í félagi tiltölulega mikið magn af tilbúnum her-
gögnum. Að auki ætti að taka ákvarðanir um samstarfs-
verkefni NATO með tilliti til kostnaðar á öllum líftíma
verkefnisins frá því það er á rannsóknarstigi og þar til
framkvæmd er lokið.

Til þess að vígbúnaðarstjórar geti brugðist skjótar
við breytingum á aðgerðaþörfum og vígbúnaðarstarf
NATO verði virkara má ætla að rannsóknar- og tækni-
stofnun NATO (en hún heyrir undir ráðstefnu vígbún-
aðarstjóra og hermálanefnd) þurfi að fjalla fyrr og á
beinni hátt um samstarfskosti. Einnig er þörf á meira
framlagi frá iðnfyrirtækjum í gegnum iðnaðarráðgjafa-
hóp NATO. Þá samþykkti Atlantshafsráðið í fyrsta
skipti í nóvember 1999 rannsóknar- og tæknistefnu
NATO, sem hefur mikið að segja við að uppfylla þenn-
an þátt endurskoðunarinnar.

Áfangi í vígbúnaðarstarfi NATO
Verið er að gera ráðstafanir til þess að starf vígbún-

aðarstjóra og tengdra stofnana NATO fari fram á sam-
felldan og samræmdan hátt. Með því hyggst bandalag-
ið efla enn hlutverk sitt í samræmingu vígbúnaðar.

Með vígbúnaðarendurskoðuninni er stórum áfanga
náð í vígbúnaðarstarfi NATO og innri aðlögun banda-
lagsins. Skýr stefna hefur verið mörkuð í allri starfsemi
NATO, er tengist vígbúnaði, sem mun auðvelda sam-
stillt átak bandalagsríkja til að þróa varnarviðbúnað og
auka samhæfingu herafla bandalagsins, eins og nauð-
syn ber til í síbreytilegu öryggisumhverfi. ■

samræmi við þann forgang, sem nú er veittur samstarfi
bandalagsríkja við að treysta viðbúnað NATO.

Næst er farið yfir hvernig best sé að haga vígbúnað-
arstarfi NATO til þess að það megi ná yfirlýstum til-
gangi. Í því skyni er bent á ýmsa þætti, sem ættu að
vera kjarninn í vígbúnaðarstarfi NATO, frá því að sam-
ræma aðgerðaþarfir og samhæfni til þess að gera út-
vegun vígbúnaðar markvissari.

Varðandi samræmingu aðgerðaþarfa bandalags-
ríkja — en það er mikilvæg forsenda þess að samstarf í
vígbúnaðarmálum skili árangri — er mælt með því að
stefnt verði á kerfisbundinn hátt að samræmingu fleiri
þátta en einstakra verkefnasviða eða tegunda vígbún-
aðar. Með víðtækari samræmingu í vígbúnaðarmálum
væri stefnt að því að efla varnarviðbúnað með því að
nota saman á margvíslegan hátt ýmis kerfi, sem til þess
eru fallin, með hliðsjón af almennum, tæknilegum og
fjárhagslegum þáttum, sem og nytsemi kerfanna.
Einnig væri þá tekið meira mið af sívaxandi þætti
tækninnar. Því er lagt til að stefnt verði að frekari sam-
ræmingu með ýmsum samverkandi aðgerðum og að út-
listun helstu viðbúnaðarmarkmiða bandalagsins og
vígbúnaðarþarfa verði tengd við samkomulag um
tæknilega skilgreiningu einstakra kerfa. (Þau hafa
formlega verið nefnd sameiginleg viðbúnaðarmarkmið
bandalagsins og samræmdar vígbúnaðarþarfir banda-
lagsins).

Nefnd um samræmingu vígbúnaðar verður stofnuð
innan vébanda NATO á þessu ári, þar sem fulltrúar
bandalagsríkja og viðeigandi NATO-stofnana munu
koma saman með reglubundnu millibili. Nefndin mun
sjá til þess að öll bandalagsríki muni vinna að víðtækri
samræmingu, skapa skilyrði fyrir aukinni samhæfingu
milli vígbúnaðar og áætlanagerðar á öðrum þeim svið-
um, sem endurskoðunin gerir ráð fyrir, og stilla saman,
eftir því sem nauðsyn krefur, aðgerðir tengdar vígbún-
aði. Verið er að þróa stjórnkerfi fyrir vígbúnaðar-
upplýsingar samkvæmt nýjustu tækni, og mun það
auðvelda starf vígbúnaðarstjóra og samræmingar-
nefndarinnar.

Samhæfing hefur ætíð verið mikilvægur þáttur í
varnaráætlanagerð NATO, og hefur mikilvægi hennar
aukist enn eftir lok kalda stríðsins, en meiri áhersla er
nú lögð á samstarf milli land-, loft- og sjóherja NATO
— oft kallað „sameiginleiki“ — sem og fjölþjóðlegt
samstarf. Reyndar er eitt helsta verkefni NATO í hinu
nýja hernaðarlega umhverfi að tryggja aðgerðahæfni
bandalagsins og sjá til þess að sífellt fleiri fjölþjóðleg-
ar sveitir þess séu samhæfðar öðrum sveitum.

Í þessu skyni er lagt til að núverandi starf að stöðl-
un vígbúnaðar verði eflt með því að tilgreina þann bún-
að, sem skiptir höfuðmáli fyrir hersveitir á láði, í lofti
og á legi (til dæmis stórherfylki, flugsveitir og flota-
deildir) í hverju NATO-ríki til þess að þær geti tekið
þátt í æfingum og aðgerðum með öðrum bandalagsríkj-

rundvallarskjalið var hvorki gallað að stofni til né
fyrirfram dauðadæmt — en til þess að árangur

næðist þurfti nauðsynlega vandaða og varfærna stefnu
og heilmikla heppni. Strax frá byrjun voru athafnir
samningsaðila hins vegar ekki til þess fallnar að skila
árangri. Vestræn ríki voru í upphafi afar varfærin og
höfðu áhyggjur af því, eins og
Henry Kissinger orðaði það, að
nýstofnað, sameiginlegt fastaráð
NATO og Rússlands gæti dregið úr
mikilvægi Atlantshafsráðsins.
Rússar vildu aftur á móti að því
fylgdi vald til að taka sameiginleg-
ar ákvarðanir og gátu eða vildu
ekki byggja upp áhrif sín hægt og
hljótt hjá stofnunum bandalagsins.

Hvor aðilinn um sig varð skjótt
þreyttur á hinum. Meðal Rússa óx
þeirri skoðun fylgi að NATO hefði
undirritað grundvallarskjalið til að
hafa Rússa góða og það væri lítil
uppbót fyrir stækkun NATO. Yfir-
menn rússneska hersins höfðu
meiri áhuga á að NATO skuldbindi
sig til að beita ekki kjarnorkuvopn-
um og erlendar hersveitir yrðu ekki
staðsettar í Mið-Evrópu, heldur en
að reyna að efna til nánara sam-
starfs við bandalagið.

Áhrifin af Kosovo
Árásir NATO gegn Júgóslavíu í

mars 1999 komu mörgum Rússum
í opna skjöldu. Valdbeiting, án þess
að fyrir lægi skýrt samþykki
Öryggisráðs Sameinuðu þjóðanna,
gerði neitunarvald Rússa mark-
laust og sýndi einnig lítil áhrif
þeirra í alþjóðamálum. Ljóst var að

Rússum var um megn að hindra hernaðaraðgerðir á
svæði, sem þeir höfðu löngum talið skipta höfuðmáli
fyrir stöðu þeirra í Evrópu.

Samþykkt varnarstefnu bandalagsins á leiðtoga-
fundinum í Washington mánuði síðar og yfirlýsingar

Hið viðkvæma samband Rússlands og NATO beið mikinn hnekki af völdum ágreinings þeirra um Kosovo. Dmitri Trenin lítur
raunsæjum augum á hvernig hægt sé að taka upp þráðinn og heldur því fram að sambandið hafi verið mjög erfitt allt frá
undirritun grundvallarskjalsins um gagnkvæm samskipti í París 1997. Ef til vill var bandalagið of öruggt um að hægt væri

að veita ríkjum frá Mið-Evrópu aðild, samtímis því sem tengslin við Rússa væru treyst og bundin í fast form. Leiðtogar
Rússa voru eindregið á móti stækkun NATO  en vildu þó almennt eiga samstarf við Vesturlönd.

G

Samband Rússlands og NATO: Tími til kominn að taka upp þráðinn
Dmitri Trenin

Aðstoðarforstjóri Carnegie-miðstöðvarinnar í Moskvu

Rússneskir KFOR-liðar heiðraðir 
fyrir að bjarga særðum Bandaríkjamanni

Fimm rússneskir hermenn björguðu bandarískum hermanni, sem særst
hafði af völdum jarðsprengju 15. desember 1999.

Þeir fóru inn á þekkt jarðsprengjusvæði, án þess að skeyta um eigið
öryggi, til þess að bjarga bandarískum liðþjálfa, en bifreið hans hafði lent 
á skriðdrekasprengju. Rússarnir veittu fyrstu hjálp og aðstoðuðu síðan við
að flytja hinn særða til bandarískrar læknastöðvar. Því miður lést hann af
sárum sínum.

Hinn 24. desember sæmdi Wesley Clark hershöfðingi, yfirmaður
Evrópuherstjórnarinnar (SACEUR), Rússana fimm bandarískum
heiðursmerkjum. Eru þetta fyrstu rússnesku KFOR-hermennirnir, sem
SACEUR sæmir heiðursmerki. Þeir eru í 13. sérsveitinni, sem starfar 
á KFOR-svæðinu MNB-austur.

um að bandalagið væri reiðubúið að grípa inn í hvar
sem væri í Evrópu til þess að viðhalda stöðugleika og
mannréttindum vöktu illan grun um, hvar bandalagið
kynni að bera niður næst, jafnvel enn nær landamærum
Rússlands. Slíkar grunsemdir styrktust enn, þegar
Rússar afþökkuðu boð um að sækja leiðtogafundinn í
Washington, en leiðtogar Georgíu, Úkraínu,
Úsbekistans, Aserbaítsjans og Moldóvu kusu að taka
þátt og notuðu tækifærið til að funda sín í milli.

Viktor Tsjernomyrdin, fyrrverandi forsætisráðherra
Rússlands, átti þátt í að leysa ágreininginn, en samn-
ingaumleitanir hans áttu þó litlum vinsældum að fagna
meðal valdastétta Rússlands. Yfirmenn Rússahers
vildu allt til vinna að hafa nokkuð að segja um afdrif
Kosovo og sendu því 200 fallhlífarhermenn með hraði
til Pristina-flugvallar, en þeir höfðu verið staðsettir í
Bosníu og Hersegóvínu sem liðsmenn SFOR. Átti
þetta tiltæki að sýna styrk rússneska hersins, en varð
aðeins til að gera veikleika hans ljósan.

Í árslok 1999 hafði samband Rússa
og NATO enn ekki komist í samt lag
eftir áfallið vegna Kosovo. Ekki var
lengur talað um félagsskap. Samstarf
og viðræður voru einskorðuð við frið-
argæsluverkefnin tvö á Balkanskaga,
SFOR og KFOR. Samskipti milli
friðargæsluliða Rússa og NATO voru í
flestu tilliti góð, en það var ekki nóg til
þess að fullt samband kæmist á.

Oft er lán í óláni
En eins og rússneska máltækið

segir, ne bylo schastya, da neschastye
pomoglo: ef ekkert er lánið, hjálpar
ólánið. Í árslok 1999 versnaði sam-
band Rússlands við Vesturlönd enn
frekar, fyrst vegna hneykslismála
tengdum spillingu en síðan vegna
annars stríðsins í Tsjetsjeníu. Frá
sjónarhóli Rússa urðu þessir viðburðir
til þess að vandamál vegna NATO
féllu í skuggann. Síðasta stríðið í
Tsjetsjeníu máði af rússneska hernum
merki fyrri ósigurs fyrir íslömskum
uppreisnarmönnum og veitti rússnesk-
um hermönnum aftur fyrra sjálfstraust,
að minnsta kosti að hluta til.

Vaxandi gagnrýni Vesturlandabúa
á mannréttindabrot Rússa í Kákasus-
héruðunum hefur hins vegar vakið upp
draug alþjóðlegrar einangrunar Rúss-
lands í fyrsta sinn frá lokum kalda
stríðsins. Vladimir Pútín, hinn nýi
forseti Rússlands, verður að taka það

alvarlega, vilji hann efla hag Rússlands og tengja
landið umheiminum föstum böndum.

Samskiptin bætt
Við upphaf nýrrar aldar er þörf á að byrja upp á

nýtt. Rússlandsstjórn hefur ef til vill verið nokkur svöl-
un í því að virða svo augljóslega að vettugi óskir vest-
rænna ríkja um að stöðva átökin í Tsjetsjeníu. Nú ber
hins vegar brýna nauðsyn til að bæta samskiptin við
Vesturlönd, og eru til þess fjölmargar fjárhagslegar,
efnahagslegar og pólitískar ástæður. Engin skilyrði eru
sett eða ætti að setja.

Það má teljast kaldhæðnislegt að Rússum kann að
veitast auðveldara að taka aftur upp aukin samskipti
við NATO, heldur en að fá fulla viðurkenningu Örygg-
issamvinnustofnunar Evrópu (ÖSE) eða Evrópuráðs-
ins, sem fjallað hafa ítarlega um þróun mála í Tsjetsje-

Sameiginleg yfirlýsing í tilefni af heimsókn 
Robertson lávarðar, framkvæmdastjóra NATO,

til Moskvu 16. febrúar 2000

George Robertson lávarður, framkvæmdastjóri NATO, átti fund
með Igor S. Ivanov, utanríkisráðherra Rússlands, og Igor D. Sergejev,
varnarmálaráðherra. Einnig hitti hann Vladimir V. Pútín, starfandi
forseta. Þeir ræddu opinskátt um ýmis málefni, einkum samskipti
NATO og Rússlands.

NATO-ríkin og Rússland eru staðráðin í að taka þátt í að byggja
upp stöðuga og óskipta Evrópu, heila og frjálsa, til hagsbóta fyrir alla
íbúa álfunnar. Í þessu sambandi staðfesta þau að þau muni í góðri trú
gegna skyldum sínum samkvæmt alþjóðalögum, þar á meðal
stofnskrá SÞ, ákvæðum og grundvallarreglum Helsinki-sáttmálans og
öryggissáttmála ÖSE. Þau munu stuðla að eflingu öryggis á Evró-
Atlantshafssvæðinu á grundvelli samstarfssamnings síns og með
samvinnu í sameiginlega fastaráðinu.

NATO-ríkin og Rússland fagna samkomulagi um breytingar 
á CFE-samningnum, sem munu, ásamt þeim skuldbindingum, 
sem CFE-grundvallarskjalið gerir ráð fyrir, tryggja að CFE-samning-
urinn haldi enn gildi sínu.

NATO-ríkin og Rússland halda áfram samstarfi sínu í stöðugleika-
liðinu í Bosníu og Hersegóvínu (SFOR), en hersveitir þeirra í Kosovo
vinna saman í KFOR að því að framfylgja ályktun Öryggisráðs SÞ nr.
1244, en bæði NATO og Rússar hafa skuldbundið sig að hlíta henni.

NATO-ríkin og Rússland munu vinna að því að auka samskipti sín
í fastaráðinu. Þau voru sammála um að halda uppi öflugum viðræðum
um margvísleg öryggismálefni, sem munu gera NATO og Rússum kleift
að takast á við þau viðfangsefni, sem eru fram undan og gera sam-
starf þeirra að hornsteini öryggis í Evrópu.

níu, en þessar stofnanir voru áður í afhaldi hjá Rússum.
Þannig stóðu mál, þegar framkvæmdastjóri NATO sótti
Moskvu heim í febrúar 2000, þar sem hann hitti
Vladimir Pútín, þá starfandi forseta, og gefin var út
sameiginleg yfirlýsing um að fullu sambandi banda-
lagsins og Rússlands yrði aftur komið á (sjá bls. 20).

En hversu langt aftur munu menn leita til að taka
upp þráðinn? Ekki eiga menn sérlega góðar minningar
frá þeim tveimur árum, sem sameiginlega fastaráðið
starfaði, né heldur reyndist það æskilegt form fyrir æ
nánara samstarf. Þá má ljóst vera að samskiptin við
NATO verða varla forgangsverkefni rússneskra ráða-
manna í nánustu framtíð. Yfirmenn hersins eru aftur
ákveðnir í að efla öryggi landsins gagnvart NATO,
jafnt ogmeðbandalaginu.

Rétt er því að stilla væntingum í hóf, en þó má ekki
láta deigan síga. Bæði Rússlandsstjórn og hernaðar-
yfirvöldum verður æ betur ljóst að alvarlegustu örygg-
isvandamál ríkisins er að finna við suðurlandamæri
þess. Víst er að á þessu svæði rekast á viðskiptalegir og
jafnvel heimspólitískir hagsmunir Rússa og vestrænna
ríkja. En því er ekki að neita að á mörgum sviðum eiga
báðir aðilar sameiginlegra hagsmuna að gæta, svo sem
varðandi baráttu gegn alþjóðlegri hryðjuverkastarf-
semi og skipulögðum glæpasamtökum, þar á meðal

verslun með eiturlyf og vopn, og einnig gegn frekari
útbreiðslu gjöreyðingarvopna. Þessi málefni eru áber-
andi í texta öryggisstefnu Rússlands, sem nýlega hefur
verið samþykkt.

Innan Evrópu er margt ógert við að efla sameigin-
legar aðgerðir til lausnar deilum í Bosníu, og þó eink-
um Kosovo, en þar er deilt um sjálfstjórn og ískyggi-
lega stöðu serbneska minnihlutans. Þá er þörf á að gera
ráðstafanir varðandi hefðbundin vopn, sem eflt geta
traust. Reyna verður að nýta samstarfskosti milli her-
gagnaframleiðenda í Rússlandi og á Vesturlöndum,
þótt það verði gífurlega erfitt.

Grundvallarskjalið skoðað á ný
Ef litið er raunsætt á málið, væri skynsamlegt fyrir

Rússa að létta smám saman hömlum af samskiptum við
NATO og taka öll tengsl sín við bandalagið til gagn-
gerrar endurskoðunar. Nú, þegar formlegu sambandi
hefur aftur verið komið á, ættu fulltrúar beggja aðila að
setjast niður og ræða framkvæmd grundvallarskjalsins
í framtíðinni.

Nákvæm og sameiginleg endurskoðun á skilmálum
sáttmálans myndi veita hvorum aðila um sig tækifæri
til að gera sér grein fyrir raunverulegum þörfum sínum
og forgangsraða málum, sem síðan mætti samræma og
fella inn í raunhæfa verkáætlun. Sumum fyrri þáttum
mætti sleppa við endurreisn sambandsins. Rússar hafa
til dæmis lítinn áhuga á sumum verkefnum Félagsskap-
ar í þágu friðar. Hins vegar var raunverulegur áhugi á
annars konar samstarfi og viðræðum, sem ætti að auka
og efla af kappi.

Slík áætlun gæti til dæmis falið í sér samanburðar-
greiningu á helstu skjölum (varnarstefnu, öryggis-
stefnu og hermálastefnu), sem samþykkt hafa verið af
bandalaginu og í Rússlandi frá því að samband þeirra
versnaði. Fundaröð sérfræðinga, sem lyki með mál-
stofu háttsettra manna, gæti auðveldað mönnum að
skiptast á skoðunum. Einnig mætti efna til viðræðna
um öryggisástandið í Mið-Asíu og Afganistan, takist
NATO að sefa ótta Rússa við að bandalagið sækist eftir
að taka við hlutverki þeirra sem það stórveldi, sem
tryggir öryggi á svæðinu.

Meðal annarra mikilvægra mála, sem varða síður
stefnumörkun, mætti telja opnun skrifstofu NATO í
Moskvu, sem lengi hefur tafist, en gæti nú skapað leið
fyrir föst samskipti varnar- og öryggismálastofnana
beggja aðila. Háttsettir rússneskir hermenn og stjórnar-
erindrekar ættu þess aftur kost að hitta starfsbræður
sína innan NATO að máli.

Veruleg aukning á beinum samskiptum herafla
beggja aðila yrði einnig gagnleg. Því miður hafa sam-

skipti yfirmanna herjanna hingað til oft verið með þeim
hætti, sem sumir hafa kallað „ferðamennsku milli
herja“. Herafla Rússa skortir verulega nútímalega her-
foringja með góða þekkingu á umheiminum, sem flutt
geta mál sitt af skynsamlegu viti við starfsbræður sína
frá NATO-ríkjum. Bestu hermenn Rússlandshers, karl-
ar sem konur, ættu að stefna að því að komast að hjá
vestrænum herskólum og stofnunum, svo sem varnar-
málaskóla NATO í Róm og George C. Marshall-mið-
stöðinni í Garmisch-Partenkirchen.

Rússland er verk í vinnslu
Jafnvel þótt hægt sé að hrinda slíkri áætlun í fram-

kvæmd, væri hún þó fjarri því að fela í sér sannan fé-
lagsskap. Rússar og bandalagið væru einungis að
endurreisa samband, sem gæti aukið stöðugleika og
fyrirsegjanleika í málefnum Evrópu. Jafnvel þá yrðu
samskiptin ekki auðveld í ljósi áframhaldandi átaka í
Tsjetsjeníu, óleystra mála á Balkanskaga og yfir-
vofandi stækkunar NATO.

Við skulum þó ekki vera svartsýn. Rússland er verk
í vinnslu. Áratugir en ekki ár munu líða og nýjar kyn-
slóðir vaxa upp, áður en umbreytingu þess er lokið. Við
landsmönnum blasir nú gífurlegt verk við að endurskil-
greina og í sumu tilliti jafnvel endurskapa ríkið. Sam-
skipti þess við Vesturlönd gegna þar lykilhlutverki.
Rússland er risastórt og hentar vel langhlaupurum.
Uppgjöf kemur alls ekki til greina. ■

„né getur litið á nokkurn hluta ÖSE-svæðisins sem
áhrifasvæði sitt“ — en þar er augljóslega vikið að því,
sem Rússar kalla „nærliggjandi lönd“.

ÖSE-kerfi:Andstætt óskum Rússa endurnýjar sátt-
málinn ekki umboð öryggisnefndarinnar, — sem var
sérstaklega komið á fót til þess að semja öryggissátt-
málann. Meira máli skiptir þó að ekki var tekið til
greina að endurskipuleggja ÖSE, enda telur mikill
meirihluti aðildarríkja að stofnunin ætti að halda raun-
hæfum sveigjanleika sínum. Enn er gert ráð fyrir að
ákvarðanir byggist á almennu samþykki. Hins vegar
var ákveðið að ráða bót á alræmdum og ófullnægjandi
aðferðum við töku ákvarðana innan fastaráðs ÖSE.
Samkvæmt þeim var til þess að spara tíma einungis
leitað álits smærri ríkja á lokastigi, þegar að því var
komið að staðfesta ákvarðanir fastaráðsins. Nú mun
ný, óformleg og opin „undirbúningsnefnd“ fastaráðs-
ins fjalla um málin.

Neyðarstarf:Vert er að geta einnar breytingar í átt
til samræmingar, sem varðar málefni þjóðernisminni-
hluta. Í 19. grein sáttmálans viðurkenna ÖSE-ríkin
óvænt að virðing fyrir mannréttindum, þar á meðal rétt-
indum þeirra, sem tilheyra minnihlutahópum, er ekki
einungis markmið í sjálfu sér heldur einnig leið til að
treysta óbreytt landsvæði og fullveldi ríkja. Þau viður-
kenna einnig að ein leið til að varðveita og efla þjóðleg,
menningarleg, tungumálaleg og trúarleg einkenni
minnihlutahópa innan núverandi ríkja sé að veita þeim
nokkra sjálfstjórn.

Framkvæmdahlið  ÖSE efld
Sáttmálinn fjallar um aðgerðahlið ÖSE frá fjórum

hliðum: vettvangsaðgerðir, friðargæslu, lögregluað-
gerðir og neyðarsveitir sérfræðinga (REACT).

Vettvangsaðgerðireru skipulagðar sérstaklega í
hverju tilviki, og er yfirleitt um langtímaaðgerðir að
ræða. Ásamt sérlegum fulltrúa um málefni þjóðernis-
minnihluta eru þetta þau tæki, sem ÖSE hefur beitt frá
því upp úr 1990 til að leggja nokkuð af mörkum við að

era kann að öryggissáttmáli Evrópu, sem
samþykktur var á vettvangi ÖSE, sé ekki bylt-

ingarkenndur, en ekki ætti heldur að líta á hann sem
orðin tóm. Hann veitir yfirlit yfir nýjar hættur og
ögranir við öryggi Evrópu í breyttu, hernaðarlegu um-
hverfi eftir lok kalda stríðsins, staðfestir á ný ýmsar al-
mennar grundvallarreglur, og gerir ráð fyrir auknum
viðbúnaði ÖSE til að standa að aðgerðum til að fyrir-
byggja átök, hafa með höndum stjórn á hættutímum og
stuðla að endurreisn að loknum átökum. Loks eru í við-
auka, svonefndum öryggisvettvangi, settar fram tillög-
ur um hvernig nánari tengslum og samskiptum ÖSE
við aðrar alþjóðastofnanir skuli háttað, en það ásamt
þeim framkvæmdareglum, sem gera eiga ÖSE mark-
vissari, hefur bein áhrif á nýtt hlutverk NATO í Evrópu

Helstu þættir sáttmálans
Hættur og ögranir:ÖSE-ríkin ætluðu í upphafi að

útbúa tæmandi lista yfir hættur og ögranir við öryggi
Evrópu. Þeim varð smám saman ljóst að það væri ekki
vinnandi vegur, sökum þess hve erfitt væri að að greina
á milli ytri og innri ógna í síbreytilegu öryggisum-
hverfi. Því telur sáttmálinn einungis upp nokkur atriði,
sem ógna öryggi, svo sem alþjóðlega hryðjuverkastarf-
semi, ofbeldisfulla öfgasinna, skipulögð glæpasamtök,
eiturlyfjasmygl, útbreiðslu léttvopna, bráð efnahags-
vandræði, versnandi ástand í umhverfismálum, sem og
óstöðugleika á Miðjarðarhafssvæðinu og í Mið-Asíu.

Ekki er sérstaklega getið um öryggisréttindi þeirra
ríkja, sem ekki eiga aðild að hernaðarbandalögum. Þá
er ekki fjallað um hugsanlega staðsetningu kjarnorku-
vopna í ríkjum, sem nú búa ekki yfir þeim. Hvað þetta
varðar, hefur sáttmálinn ekki uppfyllt væntingar Rússa.
Hann staðfestir einnig ótvíræðan og sjálfsagðan rétt
hvers ÖSE-ríkis til að ráða til hvaða öryggisráðstafana
það grípur, þar með talið hvaða samninga það undirrit-
ar. Að beiðni Rússa leggur sáttmálinn áherslu á að
„ekkert ríki eða hópur ríkja eða stofnun innan ÖSE
getur borið ábyrgð umfram önnur á að viðhalda friði
og öryggi á ÖSE-svæðinu“. Jafnframt er þar bætt við

Á fundi sínum í Istanbúl í nóvember 1999 undirrituðu leiðtogar ríkjanna 54, sem eiga aðild að Öryggissamvinnustofnun
Evrópu, öryggissáttmála Evrópu. Sáttmálinn á rætur að rekja til umræðna um hvernig finna mætti „sameiginlegt og víðtækt

öryggiskerfi fyrir Evrópu á 21. öld“ — en til þeirra var efnt í mars 1995, einkum til að sefa áhyggjur Rússa af stækkun
NATO í austurátt. Í upphafi voru umræðurnar heldur óhlutbundnar og lognuðust  fljótt út af. Þær hófust svo aftur í

desember 1997, þegar ráðherrafundur í Kaupmannahöfn samþykkti samningu nýs öryggisskjals fyrir Evrópu alla. Victor-
Yves Ghebali leggur mat á mikilvægi öryggissáttmálans  og gildi hans fyrir samskipti NATO og ÖSE.

V

Öryggissáttmáli Evrópu samþykktur á vettvangi ÖSE
Victor-Yves Ghebali, prófessor
Rannsóknastofnun alþjóðamála

fyrirbyggja átök. Sáttmálinn setur fram fyrsta yfirlits-
listann yfir þau verkefni, sem fylgja vettvangsaðgerð-
um (en geta einnig fylgt öðrum aðgerðum): sérfræði-
ráðgjöf og aðstoð á öllum þeim sviðum, sem ÖSE býr
yfir þekkingu á; sérhæfð tækniaðstoð til að tryggja að
lög og lýðræðislegar stofnanir séu í heiðri hafðar og
við að koma á og viðhalda lögum og reglu, góð aðstoð
og milliganga, þegar deilur blossa upp; eftirlit með
framkvæmd friðarsamninga og kosninga og farið sé
eftir skuldbindingum ÖSE; og endurreisn að loknum
átökum.

Friðargæsla í Evrópuallri reyndist umdeilt mál
upp úr 1990 — og er það enn. Bandaríkjamenn héldu
því fram, að þótt ÖSE væri ekki búið til friðargæslu,
hefði það gagnlegu hlutverki að gegna við að styðja
aðgerðir á vegum annarra samtaka (þ.e. NATO).
Rússar töldu hins vegar að hægt væri að byggja
friðargæsluaðgerðir ÖSE á fyrirliggjandi samþykktum,
svo framarlega sem Sameinuðu þjóðirnar hefðu áður
ályktað þar að lútandi. Evrópusambandið vildi fara
milliveginn og taldi að ekki þyrfti að velja á milli
tveggja aðgreindra leiða.

46. grein heldur öllum leiðum opnum. Hún stað-
festir að „ÖSE getur í sérhverju tilviki og með almennu
samþykki ákveðið að gegna hlutverki við friðargæslu,
jafnvel aðalhlutverki, þegar aðildarríkin telja hana
vera þá stofnun, sem sé áhrifaríkust og hæfi best“.
Jafnframt er því lýst yfir að ÖSE gæti „ákveðið að veita
öðrum umboð til friðargæslu og leitað stuðnings
aðildarríkja sem og annarra stofnana við að útvega

fjármagn, búnað og sérfræðiþekkingu,“ og að hún gæti
skapað samstarfsvettvang fyrir slíkar aðgerðir. Sé hins
vegar litið nánar á önnur ákvæði sáttmálans — um
lögregluaðgerðir og REACT-sveitir — sést að í raun
hefur verið lýst yfir stuðningi við afstöðu
Bandaríkjamanna, sem tryggir nýtt hlutverk NATO og
fyrirsvar samtakanna varðandi notkun herliðs til
friðargæslu í Evrópu.

Hvað lögregluaðgerðir varðar, skuldbindur 44.
grein ÖSE-ríki skilyrðislaust til að efla „hlutverk ÖSE í
borgaralegum lögregluaðgerðum sem órjúfanlegan
þátt í aðgerðum stofnunarinnar varðandi fyrirbygg-
ingu átaka, stjórn á hættutímum og endurreisn að lokn-
um átökum“. Einskorðun ÖSE við slík verkefni — en
þar á meðal eru þjálfun, endurhæfing vopnaðra sveita
og að hindra lögreglu í að gera upp á milli ákveðinna
hópa o.s.frv. — kemur greinilega heim og saman við
skoðun Bandaríkjamanna á æskilegri verkaskiptingu:
NATO gegni hernaðarlegu hlutverki en ÖSE borgara-
legu.

REACT-sveitirnar, sem Bandaríkjamenn áttu hug-
mynd að og ÖSE tók upp á arma sína, eru enn frekari
staðfesting þessa. Gert er ráð fyrir að skylt verði að
byggja upp getu til að koma á fót sveitum sérfræðinga,
jafnt í einstökum ríkjum sem á vegum ÖSE, sem ÖSE
geti beitt til að reyna að fyrirbyggja átök, hafa með
höndum stjórn á hættutímum og við endurreisn að
loknum átökum. Í 42. grein er sagt að REACT-sveitirn-
ar hafi verið þróaðar til þess að auðvelda ÖSE að
bregðast við vandamálum áður en í óefni er komið og

hefja með hraði „borgaralegan þátt friðargæsluað-
gerða“ eða stórfelldar eða sérhæfðar aðgerðir, þegar
þörf gerist.

REACT-sveitirnar eiga að verða tilbúnar í lok júní
2000 og verða til þess að ÖSE verður að mestu „sér-
hæft“ í aðgerðum, sem eru í
meginatriðum borgaralegar. Í 43.
grein er gert ráð fyrir að
aðgerðastjórnstöð verði sett upp
innan miðstöðvar ÖSE til að
fyrirbyggja átök, í því skyni að sjá
um áætlanagerð og beitingu liðs
vegna aukinna vettvangsaðgerða
ÖSE, meðal annars með REACT-
sveitunum.

Sátt milli stofnana
Öryggisvettvangurinn, sem

ESB átti hugmyndina að og bætt
var við öryggissáttmálann, byggist
á þeirri forsendu að ekkert eitt ríki
sé þess umkomið að glíma eitt og
óstutt við hættur og ögranir um-
hverfisins eftir lok kalda stríðsins.
Með honum býðst nokkurs konar
félagasamningur að öryggisstofn-
unum, sem styrkja hver aðra og
byggist á að þær hafi gagnkvæman
ávinning, bæti hver aðra upp, nái
fram raunhæfri samlegð, starfi
fyrir opnum tjöldum og mætist á
jafnréttisgrundvelli. Samningurinn
stendur til boða þeim stofnunum,
sem skipaðar eru ríkjum, sem
starfa saman (sín í milli eða í hóp)
á frjálsan og opinskáan hátt og
hlíta grundvallarreglum og skuld-

bindingum ÖSE, jafnt sem
hugmynd ÖSE um sameig-
inlegt öryggissvæði án
markalína, og hafa í heiðri
viðleitni til takmörkunar
vígbúnaðar, afvopnunar og
fækkunar langdrægra eld-
flauga.

Samstarf stofnana gæti
verið með ýmsum hætti:
tengslaforingjar eða tengi-
stöðvar, gagnkvæm þátttaka
í viðeigandi fundum, reglu-
leg upplýsingaskipti, sam-
starf við mat á þörfum,
gagnkvæm skipti á sérfræð-
ingum, þróun sameiginlegra
verkefna, sameiginleg þjálf-
un o.s.frv. ÖSE býðst einnig

til að vera „sveigjanlegur samstarfsrammi“ vegna til-
tekins neyðarástands.

Endanlegt markmið með öryggisvettvangnum er að
skapa samstarfsanda milli stofnana, í því skyni að
koma í veg fyrir tvöföldun aðgerða og óþarfa eyðslu

Nýr fastafulltrúi Grikklands

Vassilis Kaskarelis, sendiherra (51 árs), tók við af George Savvaides
sendiherra sem fastafulltrúi Grikklands í Atlantshafsráðinu í mars 2000.

Kaskarelis lauk fyrst prófi í hagfræði og stjórnmálafræði frá háskól-
anum í Þessalóníku og síðan í lögfræði frá háskólanum í Aþenu. Hann hóf
störf í utanríkisráðuneytinu árið 1974 og varð tveimur árum síðar þriðji
sendiráðsritari við sendiráðið í Tyrklandi. Hann varð ræðismaður í
Feneyjum 1979 og fór til Kýpur 1983 sem fyrsti sendiráðsritari og síðan
sendiráðunautur.

Árið 1987 var hann skipaður yfirmaður hermálanefndar Grikkja 
í Vestur-Berlín til þriggja ára, og árið 1990 varð hann síðan aðalræðis-
maður Grikkja í Berlín, eftir að múrinn var hruninn.

Ári síðar sneri Kaskarelis aftur í
utanríkisráðuneytið í Aþenu, en þar
var hann fyrst aðstoðaryfirmaður
Tyrklandsdeildarinnar og frá 1993
sérlegur sendifulltrúi og yfirmaður
starfsliðs ráðuneytisstjóra.

Árið 1995 varð hann
varafastafulltrúi Grikkja hjá
Sameinuðu þjóðunum í New York 
og gegndi þeirri stöðu, þar til hann 
tók við núverandi starfi sínu við
höfuðstöðvar NATO.

Júgóslavneskur
hermaður á verði
á götum Bukos,
60 km norður af
Pristina; vopna-
hléseftirlitsmaður
ÖSE fylgist með
úr jeppa sínum
— 23. febrúar
1999.

© Belga

fjármagns og búnaðar. Framkvæmdastjóra ÖSE er falið
að skila árlegri skýrslu um samskipti alþjóðlegra
stofnana á ÖSE-svæðinu.

Að vissu leyti má segja að tilvist öryggisvettvangs-
ins ein og sér skipti meira máli en það, sem í honum
felst. Í ljósi þeirrar skefjalausu samkeppni, sem ríkt
hefur milli öryggismálastofnana frá falli kommúnism-
ans, einkum á fyrstu árum átakanna í fyrrverandi
Júgóslavíu, má segja að öryggisvettvangurinn bjóði
upp á vopnahlé milli stofnana. Ekkert ákvæða hans er
andstætt hagsmunum eða aðferðum NATO. Hann er að
miklu leyti skjalfesting þess árangursríka samstarfs,
sem þróast hefur milli NATO og ÖSE við að tryggja
sameiginlegt eftirlit með ástandinu í Kosovo í kjölfar
fundar Richard Holbrooke, sendimanns Bandaríkj-
anna, og Slobodan Milosevic, forseta Júgóslavíu, í
október 1998.

ÖSE fer lágt en vaxandi
Árið 1999 var ekki einungis

markvert fyrir ÖSE vegna undir-
ritunar öryggissáttmála Evrópu.
Samkomulag náðist um upp-
færslu Vínar-skjalsins um ráð-
stafanir til að efla traust og
öryggi frá 1994 eftir ákafar
samningaviðræður í þrjú ár. Þá
var sáttmálinn frá 1990 um herlið

búið hefðbundnum vopnum í Evrópu lagfærður til
samræmis við þær breytingar, sem orðið hafa frá
lokum kalda stríðsins, og var hann undirritaður af 30
aðildarríkjum ÖSE — þrátt fyrir þá spennu sem ríkt
hefur milli Rússa og vestrænna ríkja, fyrst vegna
Kosovo og síðan vegna Tsjetsjeníu. ÖSE hefur sett af
stað verkefni í Kosovo með 700 alþjóðlegum
starfsmönnum og meira en 1000 heimamönnum og
starfar þar náið með NATO, og einnig hefur ÖSE
tekist á hendur sérstakt ábyrgðarhlutverk innan ramma
stöðugleikasáttmála Suðaustur-Evrópu.

Þrátt fyrir að ÖSE hafi reynst ókleift að binda
enda á átökin í Tsjetsjeníu — en þar virða Rússar að
vettugi sumar þær skyldur, sem þeir tókust á hendur
í Istanbúl — ber þessi jákvæða þróun vitni um vax-
andi framkvæmdahlutverk þessara lágstemmdu sam-
taka. ■

um, sem hafa áhuga á að tengjast bandalaginu nánari
böndum — jafnvel þeim ríkjum, sem væntu þess ekki
að þeim yrði boðin aðild.

FÞF hefur farið fram úr björtustu vonum. Nú tengj-
ast Félagsskapnum 25 ríki utan NATO, og verið er að
koma á tengslum við alla þá, er tengjast varnarmálum,
auk stofnana og yfirvalda almannavarna, hermála og
varnarmála. Allir eiga hlut að þessu máli og hafa stuðl-
að að því að gera Félagsskapinn að föstum þætti í
öryggi Evró-Atlantshafssvæðisins.

Fyrsti áþreifanlegi ávinningurinn af fjárfestingu í
FÞF kom í ljós í aðgerðunum í Bosníu og Hersegóvínu
undir stjórn NATO, þar sem Félagsskapurinn greiddi
fyrir því að hægt væri að skipa herliði frá félagaríkjum
við hlið herliðs bandalagsríkja sem hluta IFOR og

eir grunnþættir, sem mestu hafa ráðið um vel-
gengni Félagsskapar í þágu friðar (FÞF), voru

festir á leiðtogafundinum í Brussel 1994. FÞF-ramma-
skjalið sagði fyrir um hvernig Félagsskapurinn styddi
bæði við meginstefnumið NATO (eins og þau voru sett
fram í varnarstefnu bandalagsins frá 1991) og stækk-
unarferlið. Sérstök markmið voru skilgreind fyrir hag-
nýtt samstarf í varnarmálum, og eðli og umfang
Félagsskaparins sjálfs var ákveðið.

Allt frá byrjun hefur Félagsskapurinn fjárfest í
fólki: í hersveitum, sem hægt væri að beita í hernaðar-
aðgerðum síðar meir, og í embættismönnum varnar-
mála, sem eiga eftir að móta og eiga þátt í ákvarðana-
töku, sem miðar að því að efla öryggi og stöðugleika á
Evró-Atlantshafssvæðinu. Með menntun, þjálfun og
æfingum hefur NATO kynnt aðferðir sínar þeim ríkj-

Á fundi sínum í Washington á síðasta ári lögðu leiðtogar bandalagsríkja fram framtíðarsýn sína um bandalag með ný
verkefni, ný aðildarríki, nýjan félagsskap og staðráðið í að efla varnarviðbúnað sinn. Í varnarstefnunni nýju var félags-

skapur tilgreindur sem eitt helsta öryggisverkefni bandalagsins, og í flestum samþykktum fundarins var gert ráð fyrir að
félagsskapur hefði hlutverki að gegna. Í eftirfarandi grein eru dregnir saman helstu þættir Félagsskapar í þágu friðar, sem

efldur var á leiðtogafundinum, og sérstaklega fjallað um þá sýn, sem höfð er að leiðarljósi við þróun félagsskapar NATO við önnur ríki.

Þ

Félagsskapur: Eitt helsta 
öryggisverkefni NATO

Dr. Isabelle François
Varnaráætlana- og aðgerðadeild NATO

Bandarískir fót-
gönguliðar lenda á

Skopje-flugvelli
reiðubúnir að

halda til Kosovo
sem liðsmenn

KFOR. Fyrrverandi
júgóslavneska

lýðveldið
Makedónía*

studdi dyggilega
við bandalagsríkin

allt frá upphafi
átakanna í

Kosovo. Hersveitir
NATO voru stað-

settar þar veturinn
1998/1999 við-

búnar því að
sækja vopnahlés-
eftirlitsmenn ÖSE,

ef nauðsyn bæri
til. Hundruðum
þúsunda flótta-

manna frá Kosovo
var veitt aðstoð.

Aðgangur að loft-
helgi landsins og

landsvæði
auðveldaði loft-

hernaðinn og
ferðir KFOR.

© Belga

*Tyrkland viðurkennir

lýðveldið Makedóníu

með stjórnarskrárbundnu

nafni þess.

Búlgarskur lögreglu-
foringi stjórnar
umferð fyrir framan
tyrkneska herflutn-
ingalest, sem leyft
var að fara um
landið 3. júlí 1999
á leið til að sam-
einast KFOR.

© Belga

SFOR. Sú jákvæða reynsla, sem þar fékkst, varð til
þess að á leiðtogafundinum í Madrid sumarið 1997 var
ákveðið að efla Félagsskapinn, og leiddi það síðan til
þess að meiri áhersla hefur verið lögð á aðgerðir í nafni
hans. Telja má að í framtíðinni muni aðgerðir banda-
lagsins nær örugglega verða með þátttöku félaga, eins
og nú má sjá í Kosovo.

Ómissandi þáttur í stefnu bandalagsins
Það er mælikvarði á árangurinn af FÞF að í nýrri

varnarstefnu NATO, sem uppfærð var á leiðtogafund-
inum í Washington, er félagsskapurtalinn með grund-
vallaröryggisverkefnum bandalagsins, ásamt öryggi,
samráði, fælingu og vörnum og stjórn á hættutímum.
Að auki var Félagsskap ætlaður hlutur í nær öllum
áætlunum, sem samþykktar voru á fundinum, svo sem
aðildaráætluninni, varnarviðbúnaðaráætluninni, Suð-
austur-Evrópuáætluninni, pólitískum-hernaðarlegum
ramma fyrir FÞF-aðgerðir undir forystu NATO, eða
öflugri og virkari Félagsskap. 

Ný og uppfærð varnarstefna — stefnuyfirlýsing
NATO við upphaf nýrrar aldar — tekur mið af djúp-
stæðum breytingum í heimsmálum á síðasta áratug og
viðurkennir aukið mikilvægi félaga NATO, sem bregð-
ast þarf við ógnum við öryggi síðar meir. NATO-ríkin
stefna eindregið að því að efla hernaðarmátt sinn, að
því marki sem nauðsynlegt er, til að geta tekist ein-
sömul á við hverjar þær fyrirsjáanlegu aðstæður, er upp

kynnu að koma. En þau hafa einnig kosið að leggja
meiri áherslu á að þróa samstarf við ríki utan banda-
lagsins, sem hafa sömu markmið, og mynda pólitísk og
hernaðarleg tengsl við þau, í því skyni að efla öryggi á
Evró-Atlantshafssvæðinu.

Þessi stefna skilaði árangri í átökunum í Kosovo.
Með afstöðu sinni til átakanna sýndu félagaríki að þau
höfðu sömu markmið og gildi og NATO, og pólitískur
stuðningur þeirra við aðgerðir NATO léði þeim aukið,
lögformlegt vægi. Ríki, sem eiga landamæri að Júgó-
slavíu, léðu einnig stuðning í verki, til að mynda að-
gang að lofthelgi sinni. Miklu skiptir að fá hersveitir
frá félagaríkjum til að hægt sé að halda úti herliði sam-
tímis í fjölþjóðlegu aðgerðunum SFOR og KFOR.

Tekið mið af viðbúnaði félaga
Aðgerðirnar á Balkanskaga sýndu gildi þeirrar

stefnu NATO að fá félaga til liðs við hernaðaraðgerðir
bandalagsins. Þær bentu einnig til þess að nauðsynlegt
væri að efla varnarviðbúnað og gera áætlanir og undir-
búa fjölþjóðlegar aðgerðir í framtíðinni, þar sem þörf
verður á meiri samhæfni og fjölþjóðlegum einingum á
lægri stigum.

Með aðgerðahæfnisáætluninni veitti leiðtoga-
fundurinn í Washington kost á því að efla getu félaga
og bandalagsríkja til að beita liði sameiginlega í
aðgerðum vegna hættuástands, og var það gert með



Sænskir KFOR-liðar
skrá skammbyssu,

sem tekin var af
Kosovo-Albana, áður

en hann hélt inn í
þorpið Granica í Mið-

Kosovo, þar sem
Serbar ráða ríkjum
— 12. desember

1999.

hliðsjón af fyrra hernaðarsamstarfi. Framkvæmd
áætlunarinnar mun falla vel að aðgerðum bandalagsins
til að efla viðbúnað á þeim lykilsviðum, sem tilgreind
eru í varnarviðbúnaðaráætluninni, og mun gera hægara
um vik að segja fyrir um, hvaða sveitir væri hægt að
kalla til þátttöku í FÞF-aðgerðum undir forystu NATO.

Regluleg starfstengsl milli höfuðstöðva, herráða og
herdeilda félaga og bandalagsins verða efld til undir-
búnings sameiginlegum aðgerðum síðar meir. FÞF-
áætlunin um eflingu þjálfunar og menntunar, sem einn-
ig var samþykkt á leiðtogafundinum, mun stuðla að því
að gera Félagsskapinn hæfari til aðgerða með því að
gera fjárfestingar í mannauði markvissari.

Verið er að víkka út og aðlaga áætlunar- og endur-
matsferlið til þess að stuðla að úrbótum á samhæfni og
viðbúnaði þeirra hersveita, sem standa eiga til boða
fyrir FÞF-aðgerðir. Hersveitir og búnaður, sem eiga að
vera til reiðu fyrir FÞF-aðgerðir undir forystu NATO,
eru tilgreindar og markmið sett vegna varnaráætlana-
gerðar. Ráðherrar félagaríkja hafa frá 1999 átt þess kost
að vinna með ráðherrum NATO-ríkja að stefnumótun
varðandi frekari þróun viðbúnaðar síns.

Pólitískra lausna leitað
Bandalagsríkin leitast nú við að tengja félagaríki

við aðgerðir sínar framvegis, og félagaríki óska eftir

virkari þætti í að móta pólitíska leiðsögn vegna slíkra
aðgerða og í umsjón þeirra. Pólitíski-hernaðarlegi
ramminn fyrir FÞF-aðgerðir undir forystu NATO, sem
samþykktur var í Washington, veitir svar við því með
því að setja fram grundvallaratriði og aðferðir varðandi
þátttöku félagaríkja í pólitísku samráði og ákvarðana-
töku, sem og skipulagningu aðgerða og skipan stjórn-
enda.

Félagaríki, sem leggja til hersveitir, ráðgast nú
þegar reglulega við bandalagsríkin 19 á pólitískum og
hernaðarlegum vettvangi um málefni, sem varða SFOR
og KFOR. Fundirnir bæta mikilvægum, pólitískum
þætti við þá nánu hernaðarsamvinnu, sem fram fer á
vettvangi. Með hliðsjón af átökunum í Kosovo verður
skipulag samráðs- og ákvarðanatöku með félögum
bætt í samræmi við pólitíska-hernaðarlega rammann,
svo að þeir séu markvissari, þegar bregðast þarf við
hættuástandi á skömmum tíma.

Staðbundin stjórn á hættutímum
FÞF leggur nú æ meira af mörkum í Suðaustur-

Evrópu við stjórn á hættutímum, uppbyggingu trausts
og loks við að fyrirbyggja frekari átök. Félagsskapur-
inn er eitt helsta tæki alþjóðasamfélagsins í marghliða
aðgerðum sínum til stuðnings friði og öryggi, þáttur í
víðtækri stefnu til að ná fram raunhæfum framtíðar-

Rússneskur KFOR-
liði (til vinstri) og
bandarískir félagar
hans dreifa blöð-
um á albönsku og
serbnesku í sam-
eiginlegum að-
gerðum í þorpum
með blandaðri
byggð um 30 km
austur af Pristina.
Á blöðunum
stendur: „Sýnið
stuðning við KFOR
— þumalinn upp
til stuðnings friði“
— 16. júlí 1999.

lausnum. Styrkur hans felst í sveigjanleika og fjölda
raunhæfra aðgerða, sem hægt er að sníða eftir aðstæð-
um og að þörfum ríkja á einstöku svæði.

Félagsskapurinn hefur enn ekki náð að sýna til fulls
hvað í honum býr, hvað varðar stjórn á hættutímum og
fyrirbyggingu átaka. Félagsskapurinn leggur þó nú
þegar nokkuð af mörkum til stjórnar á hættutímum
með því að auðvelda mönnun og úthald aðgerða,
meðan á átökum stendur; með sértækum öryggissam-
starfsáætlunum að átökum loknum; og með aðgerðum,
sem miða að því að byggja upp traust, sem og með
samráðsvettvangi, sem koma á í veg fyrir að átök brjót-
ist út eða hefjist á ný.

Félagsskapur sem undirbúningur aðildar
FÞF fellur einnig vel að aðildaráætluninni, sem

auðveldar ríkjum, sem vonast á endanum til að fá aðild
að bandalaginu, að undirbúa sig. Í varnar- og hermál-
um reiðir aðildaráætlunin sig mjög á FÞF og lítur svo á
að þar geti áhugasöm félagaríki fengið nauðsynlega
æfingu og búið sig undir þá ábyrgð og skyldur, sem
fylgja sameiginlegu öryggi og vörnum og hagað FÞF-
áætlunum sínum í samræmi við það. Á hinn bóginn
mun áhersla aðildaráætlunarinnar á betri tjáskipti og
matsaðferðir verða til þess að styrkja Félagsskapinn.

Félagsskapur: gagnkvæmt samband
Félagsskapur er nú ómissandi þáttur í verkefnum

og aðgerðum NATO. Þau tæki og aðferðir, sem honum
fylgja, veita stefnumótandi aðilum, sem vilja einbeita
sér að ákveðnum málefnum eða svæðum, tækifæri til
að afla stuðnings meðal áhugasamra ríkja til þess að
auka færi á aðgerðum og koma hugmyndum skjótt í
verk. Félagsskapurinn er kraftmikill. Hann hefur leitt
til fjölmargra áætlana, sem ætlað er að stuðla að öryggi
og stöðugleika á Evró-Atlantshafssvæðinu, og mun
þróast áfram eftir því sem NATO-ríkin og félagar reyna
fleiri leiðir til að dýpka samstarf sitt.

Sem eitt af grundvallarverkefnum NATO mun
Félagsskapurinn stuðla að aukinni samhæfni og fjöl-
þjóðlegu starfi, í því skyni að búa í haginn fyrir sam-
eiginlegar aðgerðir, ásamt aukinni þátttöku þeirra, sem
leggja til hersveitir, í töku ákvarðana. Félagsskapur er
gagnkvæmt samband, sem þegar allt kemur til alls,
veitir stefnumótandi aðilum tækifæri til að finna lausn-
ir, sem allir hagnast á, og breyta erfiðum viðfangsefn-
um í vænleg tækifæri. ■

hægt að skipuleggja þær, manna og þjálfa í samræmi
við sameiginlegan staðal bandalagsins. Þökk sé þessu
„plug and play“-skipulagi getur sérhver CAOC-stöð
frá Norður-Noregi til Suður-Tyrklands auðveldlega
stækkað, tengst eða bæst við aðrar CAOC-stöðvar, svo
að hægt er að hafa stjórn á búnaði til lofthernaðar hvar
og hvenær sem vera skal.

Traust eftirlit í lofti
Við höfum þegar skapað stöðuga, „viðurkennda

loftmynd“ af öllu norðursvæðinu, þar á meðal Póllandi
og Tékklandi. Hún tryggir að ratsjá nái yfir allt svæðið
vegna eftirlits í lofti og til að viðhalda nauðsynlegum
yfirráðum í lofti.

„Eftirlit óháð landamærum“ hefur gengið ákaflega
vel í Þýskalandi og Benelúx-löndunum. Slíkt eftirlits-
flug verður aukið, þar til næst fram samfelld samhæf-
ing allra CAOC-stöðva og orrustuflugvéla á öllu svæð-
inu án tillits til landamæra. Pólsku og tékknesku
sveitirnar, sem nú eru undir stjórn hinna fjölþjóðlegu

ndurskipulagning flugherstjórnar NATO hefur
einkum haft áhrif í norðanverðri Evrópu, en þar

voru Mið-Evrópuherstjórnin og Norðvestur-Evrópu-
herstjórnin sameinaðar í Norður-Evrópuherstjórn.
Höfuðstöðvar norðurflugherstjórnarinnar, HQ AIR-
NORTH, eru í Ramstein í sunnanverðu Þýskalandi.
Endurskipulagningin var einkum gerð sökum þess að
ekki stafar lengur hætta af einum óvini í austri, heldur
fylgir ný, dreifð og óviss hætta nýju öryggisumhverfi.

Nánari tengsl milli flugherstjórnar 
og framkvæmdar
Fimm fjölþættar flugstjórnstöðvar (CAOC) eru

framkvæmdaarmur yfirmanns norðurflugherstjórnar-
innar, COMAIRNORTH. Þær bera ábyrgð á daglegum
verkefnum, umsjón með flugferðum frá flugvöllum á
svæðinu og mati á þeim. Samkvæmt nýja skipulaginu
verða CAOC-stöðvarnar í fyrsta skipti deildir innan
höfuðstöðva norðurflugherstjórnarinnar, og verður því

Hinn 3. mars 2000 var flugherstjórn Atlantshafsbandalagsins í Evrópu endurskipulögð og svæðum fækkað úr þremur í tvö,
norðursvæði og suðursvæði, og skipta Alparnir svæðum. Stjórnstöðvum NATO í hinu nýja kerfi hefur verið fækkað úr yfir 60
í einungis 20. Í eftirfarandi grein er farið yfir, á hvern hátt viðaminna og sveigjanlegra skipulag norðurflugherstjórnarinnar

hentar betur til að glíma við ófyrirsjáanleg viðfangsefni nýs öryggisumhverfis með nánari stjórn og umsjón, eftirlitsflugi
um gjörvallt svæðið og meiri sveigjanleika og auðveldari beitingu flugflotans.

E

Nýr flugherstyrkur á nýju árþúsundi
Gregory S. Martin, hershöfðingi

Yfirmaður Norðurflugherafla bandalagsins

Belgísk, endur-
nýjuð F-16

orrustuvél þýtur
skýjum ofar.

© Belga

CAOC-stöðva 2 og 4 í Þýskalandi — sem hafa yfir að
ráða öruggu, tvíátta samskiptakerfi — eru áberandi
dæmi um slíka samhæfni. Lykilþáttur í því sambandi
verður samræming viðbúnaðarstigs flugvéla og bætt
stöðlun vopnaburðar þeirra.

Með þessu er tryggt að við getum haldið uppi mjög
sveigjanlegu eftirliti í lofti á öllu svæðinu frá norðan-
verðum Noregi suður til Alpafjalla.

JFACC — flugherstyrkur til reiðu
Flugstjórnarhluti sameinuðu sveitanna (JFACC) er

flughershluti sameinuðu, fjölþættu sveitanna. Hann
yrði settur upp og honum beitt, þar sem þörf væri á að

gegna skyldum bandalagsins; til dæmi til að bregðast
við ástandi eins og í Kosovo á síðasta ári. Kjarninn af
mannafla JFACC-sveitanna kæmi frá lykilstarfsliði
innan höfuðstöðva norðurflugherstjórnarinnar — sem
hefur forystu um að þróa stefnu og starfsreglur vegna
JFACC — að viðbættu þjálfuðu, utanaðkomandi starfs-
liði. JFACC-sveitir norðurflugherstjórnarinnar ráða
yfir verulegum hernaðarmætti — léttar og liprar, til
þess búnar innan nokkurra klukkustunda að leggja til
flugherstyrk, hvar sem nauðsyn krefur í ófyrirsjáanlegu
öryggisumhverfi dagsins í dag.

Viðaminna og sveigjanlegra skipulag
Fyrstu skrefin í átt að viðaminna
skipulagi hafa verið tekin. Pólland og
Tékkland verða brátt að fullu
samhæfð nýju skipulagi norðurflug-

herstjórnarinnar, sem ber ábyrgð á
sama svæði og mið- og norðvesturher-

stjórnirnar gerðu áður.

Nú, þegar NATO tekur upp nýtt skipulag í Evrópu
með tveimur flugherstjórnarsvæðum, mun nánara og
virkara samband við framkvæmdahlutann, CAOC-
sveitirnar, tryggja að við séum þess reiðubúnir að

bregðast við af ákveðni í framtíðinni. Stöðug
þróun flugeftirlitskerfis okkar mun leiða til
samfellds, samræmds öryggis í lofti á öllu
norðursvæðinu. Og frekari þróun JFACC-
hugmyndarinnar, ásamt sérlegri þjálfun og
fjármögnun JFACC-sveita við Ramstein-
herstöðina, vekur vonir um verulegan
hernaðarmátt, sem getur lagt til flugherstyrk
hvar og hvenær, sem nauðsyn krefur.

Nýtt skipulag flugherstyrks mun efla
getu NATO til að gegna hlutverki sínu við að
koma á friði, gæta friðar og leggja mikið af
mörkum til að viðhalda öryggi í heimin-
um. ■

Mikilvægi varaliðs fyrir bandalagið var opinber-
lega viðurkennt í nýju varnarstefnunni, sem leiðtogar
bandalagsins samþykktu á fundi sínum í Washington í
apríl 1999, en þar segir að: „bandalagið verði að geta
byggt upp stærri herafla, bæði til að bregðast við
grundvallarbreytingum á öryggisumhverfinu og vegna
takmarkaðra aðgerða, með liðsstyrk, með því að kalla
út varalið, eða með því á endurskipa hersveitir ef
nauðsyn krefur.“

að er nú almennt viðurkennt að hægt sé að efla
viðbúnað fastaherja bandalagsríkja með því að

nota varalið á markvissan hátt og samhæfa það fasta-
hernum. Sá niðurskurður á virkum herafla, sem nú fer
fram í flestum NATO-ríkjum, eykur þörfina á að nýta
varaliðsmenn og borgaralega reynslu þeirra á mark-
vissan hátt, einkum í leiðtogahlutverki. Einkum nýtur
notkun varaliðsforingja og settra foringja vaxandi vin-
sælda í borgaralegu-pólitísku samstarfi.

Þ

Reserves neededo boost allied capabilities
Pierre Segers Eric Thiry

Undirhershöfðingi, flugher, Undirofursti, flugher (varalið),
formaður NRFC forseti CIOR

Mikilvægi varaliðs
fyrir bandalagið
var opinberlega

viðurkennt í nýju
varnarstefnunni,

sem samþykkt var
á leiðtogafundi

NATO í
Washington 

í apríl 1999.

© CIOR

Varalið nauðsynlegt til að efla 
viðbúnað bandalagsins

Sá niðurskurður, sem nú á sér stað í fastaher flestra NATO-ríkja, veldur því að enn brýnna er en áður 
að nýta sem best varaliðsmenn og reynslu þeirra. En varalið þarf að þjálfa reglulega og undirbúa

fyrir verkefni, og það ræðst af pólitískum vilja og stuðningi almennings, hvort það er til reiðu. 
Brýn þörf er á stuðningi við vinnuveitendur og nánara samstarfi og samhæfingu borgaralegra 

og hernaðarlegra stofnana.

Varalið þarf hins vegar að þjálfa rétt og vel fyrir þau
verkefni, sem því eru falin. Ýmsir þættir innan hvers
ríkis ráða því, hvort slíkt lið er til reiðu, svo sem póli-
tískur vilji og stuðningur almennings og vinnuveit-
enda. Brýn þörf er á stuðningi við vinnuveitendur, og
tryggja verður borgaralega-hernaðarlega samvinnu og
samhæfingu, þar sem slíku hefur ekki enn verið komið
á. Báðir aðilar geta hagnast á því, þar sem sú reynsla
sem varaliðmenn fá af hermálum, getur einnig nýst
þeim vel í borgaralegu lífi.

Efling varaliðs
Samband varaliðsforingja bandalagsríkja (CIOR)

og varaliðsnefndin (NRFC) starfa náið saman, en sam-
eiginlegt hagsmunamál þeirra er að efla og nýta varalið
sem best. Í rammaáætlun NATO um varalið frá 1999
(samþykkt af hermálanefnd NATO 20. apríl 1999 og
viðtekin af Atlantshafsráðinu 20. maí 1999) er tekið

fram að bæði CIOR og NRFC hafi bein áhrif á málefni
varaliða.

CIOR er samband samtaka varaliðsforingja í öllum
aðildarríkjum NATO (nema á Íslandi, sem hefur ekki
her) og nær til allra deilda heraflans. Í því eru yfir
800.000 foringjar frá 18 ríkjum, þar á meðal liðsmenn
Confédération interalliée des officiers médicaux de
réserve(CIOMR), en það eru skyld samtök læknafor-
ingja í varaliði bandalagsríkja.

CIOR var stofnað 1948 og var formlega viðurkennt
af bandalaginu 1976. Markmið þess eru að hvetja yfir-
völd í hverju ríki til að auka viðbúnað varaliðs, bæði
fyrir almennar varnir og vegna nýrra verkefna NATO,
stuðla að þátttöku varaliðs í aðgerðum NATO og auka
skilning bandalagsins á markmiðum og getu CIOR.

Tveir stórir, alþjóðlegir fundir eru skipulagðir á
hverju ári, auk keppni fyrir varaliðsforingja og náms-
stefnu fyrir unga varaliðsforingja. Formennska í CIOR

er sem stendur í höndum
Belgíumanna. Danir taka við
formennskunni á samkomunni í
Berlín í ágúst 2000 og gegna
henni í tvö ár.

NRFC er nefnd, sem skipuð
er háttsettum embættismönnum
frá aðildarríkjum NATO. Þá eru
þar tengslaforingjar frá alþjóð-
legu starfsliði hermálanefndar og
æðstu höfuðstöðvum Evrópu-
herstjórnarinnar. Helsta mark-
mið nefndarinnar er að efla við-
búnað varaliðs bandalagsins,
veita hermálanefndinni ráðgjöf
varðandi ýmis málefni varaliðs
og veita CIOR ráð og stuðn-
ing. ■

Alsír tekur þátt í Miðjarðarhafsviðræðunum

Hinn 8. mars 2000 þáðu Alsírmenn boð Atlantshafsráðsins um að taka þátt
í Miðjarðarhafsviðræðunum.

Miðjarðarhafsviðræðum NATO var hleypt af stokkunum árið 1994, og 
eru þær til marks um þá skoðun bandalagsins að öryggi Evrópu sé í nánum
tengslum við öryggi og stöðugleika á Miðjarðarhafssvæðinu. Bandalagsríkin 
eru þess fullviss að Alsírmenn muni leggja sitt af mörkum til að ná fram
markmiðum viðræðnanna, en þau eru að skapa góð, traust og vinsamleg tengsl
milli ríkja á svæðinu, sem og meiri gagnkvæman skilning, og að stuðla með
þessu að öryggi og stöðugleika við Miðjarðarhafið.

Sjö ríki utan NATO — Alsír, Egyptaland, Ísrael, Jórdanía, Marokkó,
Máritanía og Túnis — taka nú þátt í viðræðunum, sem bætast við aðrar
alþjóðlegar aðgerðir, svo sem Barcelóna-ferli ESB og friðarviðræðurnar í Mið-
Austurlöndum.

Abdelaziz
Bouteflika flytur
fyrsta sjónvarps-
ávarp sitt, eftir 
að hann var
kjörinn forseti 
í apríl 1999, 
og heitir því að
hann muni vinna
að því að ná 
fram þjóðarsátt
— 5. júlí 1999.

© Belga

